
РФ-ни МЧС-ини келечиси ас-
ламлы информация органлагъа 
билдиргеннге кёре, шабат кюн 
Къарачай-Черкесде жер теп-
генди. Аны кючю 2-3 баллгъа 
жетгенди. 

Билдириуде айтылгъанына 

Грозный шахарда «ХХ ёмюрде 
кёп миллетли Россей: культу-
раланы бла динлени арасында 
байламлыкъла» деген темагъа 
Битеуроссей илму-практика кон-
ференция болгъанды. Анга Къа-
барты-Малкъарны делегациясы 
да къатышханды. Аны къауумунда 
КъМР-ни Асламлы информация 
органла, жамауат эм дин органи-
зацияла жаны бла министерство-
суну миллет культура араланы эм 
къазакъланы ишлери жаны бла 
бёлюмюню таматасы Фатима 
Жарикова,КъМР-ни  Муслийман-
ларыны дин управлениясыны 
председателини дин организаци-

«Салам алейкумну» гала-концерти
24-чю декабрьде Къулийланы Къайсын атлы Малкъар 

къырал драма театрда  «Салам алейкум» деген теле-ра-
дио жыр фестивальны 2012 жылгъа гала-концерти ётерик-
ди.

Аны къурап, 23 жылны ичинде бардырып тургъан белгили 
композитор, къырал радиону музыкалы редактору Этчеланы Му-
зафар бизге билдиргеннге кёре, бу жол сахнагъа Дагъыстандан, 
Север Осетия-Аланиядан, Ставрополь крайдан, Къарачай-Чер-
кесден эм Къабарты-Малкъардан 18 жаш артист чыгъарыкъдыла.

Фестивальда саугъала тогъуз номинацияда берилликдиле. Ол 
санда «Фестивальны айырмалы ауазы», «Фестивальда бек иги 
аранжировщик», «Умут» эм башхала бардыла. Бу байрамда бек 
фахмулу жырчылагъа жыр уста, халкъыбызны ийнагъы, КъЧР-ни, 
КъМР-ни да халкъ артисти Отарланы Омарны аты бла юч саугъа, 
айтхылыкъ жазыучу КъМР-ни халкъ поэти Отарланы Керимни 
хурметине этилген майдал эм ахча саугъа хазырлагъандыла.

Концерт 18 сагъатда 30 минутда башланырыкъды. Хош келигиз!

Жазылыу-2013

Бизни индексибиз - 51532

Келир жылгъа - «Заман» бла бирге!
Багъалы шуёхла!

Сиз ана тилибизде чыкъгъан газетибизге алыкъа жазылыргъа жетишалмай 
тура эсегиз, аны жангы жылда да алып турур ючюн, почтагъа ашыгъыгъыз! 

Жазылыуну алты айгъа багъасы тюрленмегенди - 356 сом 10 капекди.
«Заман» газетни редколлегиясы.

Усталыкъларына - сыйлы дипломла
Быллым элни орта школуну технологиядан устазы Алийланы 

Рауханият, дерслерин сейир къурап бардыргъандан сора да, 
сабийлени чыгъармачылыкъ ишге хунерлерине да энчи эс бёле-
ди. Аны къолунда окъугъан къызла, тюрлю-тюрлю конкурслагъа 
къатыша, ахшы жетишимле болдура келедиле. 

Быйылгъы окъуу жылда да ала ахшы тёрени бузмагъандыла. 
Онунчу эм сегизинчи классланы окъуучулары Мариям Кантеми-
рова бла Мызыланы Зульфия, «Созидание и творчество» деген 
битеуроссей конкурсну кюз арты кезиуюне къатышып, «Техно-
логияла» номинацияда 2-чи даражалы дипломлагъа тийишли 
болгъандыла. Биринчи анда «Эльбрус» деген проектин кёргюзт-
ген эди. Экинчи уа малкъарлыланы жаулукълагъа накъышла 
салыуларын ачыкълагъанды.

           ТАЛАЛАНЫ Анатолий. 

Право билимлерин кётюре
«Жаш тёлю бла закон»  деген интеллектуал-праволу оюнну Кёп 

функциялы республикалы ара бла Сабий эм жаш тёлю чыгъар-
мачылыкъны арасы къурап бардырадыла. Аны ётдюрюуню баш 
мураты  - жаш адамланы право жаны бла билимли болургъа 
итиндириудю. 

Элбрус районда бу оюнда ахшы билимлерин Тырныауузну 5-чи 
номерли гимназиясыны окъуучулары кёргюзтгендиле. Шахарны 
2-чи эм 6-чы школлары уа 2-чи бла 3-чю жерлени юлешгендиле. 
Ала барысы да  энди конкурсну республикалы кезиуюне къаты-
шырыкъдыла.

                             ТЕМИРЛАНЫ А.

Минги тауда къар кёп тюшгенди. 
Москвачы, санкт-петербургчу эм 
ставропольчу туристле аны тау 
жухларында лыжалада бла сноу-
бордлада учадыла. Элбрус район-
ну таматалары тау-лыжа сезонну 
23-чю декабрьде къууанчлы халда 
ачаргъа, дейдиле.

Бюгюнлюкде Приэльбрусье ту-
рист комплексни бир ызгъа къо-
накъгъа 15 минг адамны алыр онгу 
барды. Турист агентстволаны бла 
къонакъ юйлени администратор-
ларыны айтханларына кёре, Жангы 
жылгъа мында орналгъан къонакъ 
юйлени 80 процент жерлери ючюн 
тёленипди. 

Канаткалада да тынгылы регла-

Предпринимательствону
жашырынлыкъларына тюшюне

КъМР-де юч кюнню ичинде  «Предпринимательствону жаш тёлю 
школу» ишлерикди. Ол ёсюп келген тёлюню бизнесни жорукъларына 
юйретир мурат бла бардырылады. Форум 19-чу декабрьде Элбрусну 
тийресинде ачыллыкъды. 

Проект 23-чю ноябрьде «Синдика» къонакъ юйде башланнганын 
белгилерчады. Аны ачылыууна премьер-министр Руслан Хасанов 
эм Жаш тёлю ишле жаны бла федеральный агентствону башчысы 
Сергей Белоконев къатышхан эдиле.  Проект жаш тёлюню предпри-
нимательствогъа сейирлерин къозгъар, аланы къырал программа-
ладан хапарлары болурча этер эмда Къабарты-Малкъарда  бизнесни 
айнытыргъа майдан къурар умут бла бардырылады жашауда. 

«Предпринимательствону жаш тёлю школуна» къатышыргъа 
сюйгенлерини юсюнден а алты мингден аслам адам билдиргенди. 
Анкетированиядан сора уа аладан 400-сю сайланнганды. Алагъа  
окъуу-практика курсла къураладыла. Ала бизнес-план жарашды-
рыргъа, компанияларына ишчилени сайларгъа, партнёрлары бла 
ушакъ бардырыргъа юйреннгендиле. Бу окъуу курслада айырмалы 
окъугъан 250 адам Приэльбрусьеде форумгъа къатышыргъа эр-
кинлик алгъандыла.

Анда уа жаш адамла кеслерини бизнес-проектлерин экспертлени 
алларында къорууларыкъдыла. Аладан да 100 айырмалысы сайла-
нып, проектлерин жашауда бардырыргъа ахча къоллу боллукъдула. 

Форум 21-чи декабрьде жабыллыкъды. Хорлагъанланы атлары да 
анда белгили боллукъду.

Бизни корр.

Жер-жерде

проблемаланы тинтедиле
15-чи-16-чы декабрьде Нальчикде «Бирикдирилген кавказ фо-

рум» деген организацияны жыйылыуу болгъанды.  Анга Север 
Кавказны республикаларындан эмда Москвадан право къоруу-
лаучула къатышхандыла.

Эки кюнню ичинде ала  Север Кавказда болумну сюзгендиле, 
миллетле аралы келишиулюкню жолларын излегендиле, ма-
мырлыкъны тохташдырыуну мадарларын сюзгендиле. Дагъыда 
коммерциялы болмагъан жамауат организацияланы ишлери 
жаны бла федеральный законланы да тинтгендиле.  

«Бирикдирилген кавказ форум» быйылны башында къурал-
гъанды. Ол СКФО-ну субъектлеринден коммерциялы болмагъан 
11  жамауат организацияны келечилерин бирикдиргенди, ол 
санда Къабарты-Малкъардан, Дагъыстандан, Чеченден, Ингу-
шетиядан, Север Осетия-Аланиядан да. Форумну правленини 
келечиси – Чеченде правону къоруулаучу «Объектив» араны 
таматасы Хеда Саратова бизге айтханыча, биринчи жыйылыу 
Ингушетияда  бардырылгъан эди, аны ишине республиканы 
башчысы Юнус-Бек Евкуров да къатышхан эди. 

- Августда уа биз Владикавказда жыйылгъан эдик. Анда мил-
летле аралы проблемаланы сюзгенбиз. Энди жыйылыуубуз келир 
жыл Махачкъалада боллукъду, анда экология проблемаланы 
сюзерикбиз. Алай бла, Кавказны битеу регионларында болуп, 
проблема бла шагъырейленебиз.  Кёрген кемчиликлерибизни 
жыйышдырып, регионлада эмда федеральный арада власть 
органлагъа белгили этебиз, - дегенди ол бизни бла ушакъда.

ТИКАЛАНЫ Фатима.

Советни Къабарты-Малкъарда 
регион бёлюмюню ишини юсюн-
ден алгъа аны председатели Те-
миржанланы Махти билдиргенди. 
Ол айтханыча, арт жыллада жер-
жерли самоуправленияны ишин 
игилендириу жаны бла кёп тюрлю 
мадарла этиледиле. Анга уа Совет 
да кесини юлюшюн къошады, 
кёп тюрлю ишлеге тири къаты-
шады, къыйын проблемаланы да 
кётюреди. Сёз ючюн, жер-жерли 
самоуправленияны ишлери бла 
байламлы Север- Кавказ реги-
онла аралы форумгъа къаты-
шып, «Къабарты-Малкъарны тау 
районларында муниципальный 
къуралыуланы проблемалары 
эм айныулары» деген  доклад 
этгенди. 

Жаш тёлю бла да аслам жумуш 
бардырылгъанды. Советни респу-
бликаны Бахсан районунда бё-
люмю, Бахсан шахарны админи-
страциясы, КъМР-де «Жаш тёлю 
башламчылыкъланы институту» 

Конкурс

Эришиуле

Форум

Фестиваль

яла бла байламлыкъ жюрютюу 
жаны бла орунбасары Андзор 
Емкужев эм КъМР-ни Жамауат па-
латасыны члени Мария Котлярова 
болгъандыла. 

Чечен Республиканы Миллет 
политика, басма эм информация 
жаны бла министерствосу бар-
дыргъан конференциягъа Север-
Кавказ федеральный округда 
властьны толтуруучу органларына 
дин организацияланы келечилери, 
политикле, культураны бла илмуну 
къуллукъчулары чакъырылгъанды-
ла. Конференцияда кёп миллетли 
Россейни къуралыуу бла айныууну 
тюрлю-тюрлю ышанлары, къы-

Шуёхлукъну бла
байламлыкъланы жолларын белгилей

«Единая Россия» политика партияны Къабарты-
Малкъарда регион исполкомунда Жер-жерли  
самоуправленияны Битеуроссей советини Къабар-
ты-Малкъарда  бёлюмюню отчёт-айырыу конфе-
ренциясы болгъанды. Аны ишине  республиканы 
Башчысыны Администрациясыны къырал служ-
баны, кадрланы бла къырал саугъаланы ишлери 
жаны бла управлениясыны таматасы Александр 

4 бет

Ахшыны ишлери
унутулмагъандыла

3 бет

Поэтге чексиз
сюймеклик бла

3 бет

«Мен ачыкълагъан
амаллагъа кёре бир къауум 
дарман хазырланнганды»

2 бет

Шимал Кавказ
кюн сайын

Самоуправленияны магъанасы
тохтамай ёсе барырча

Власов, КъМР-ни Парламентини Председателини 
орунбасары Натби Бозиев, республиканы проку-
ратурасыны бёлюмюню башчысы Заур Закураев,  
Терк районну администрациясыны башчысы Мак-
сим Панагов эм башхала къатышхандыла.

деген  жамауат организация  эмда  
ЮНИСЕФ бирге болуп, тюрлю-
тюрлю ишле тамамлагъан жаш 
тёлю «Галактика» ара ачхандыла. 
Аныча ара - «Пегас» - Тырныаууз 
шахарда да къуралады.

2011 жылда уа  кёп къатлы юйле-
ге тынгылы ремонт этиу жаны бла 
вопрос да къолгъа алыннганды. 
Адамланы жашау болумлары бла 
байламлы дагъыда башха магъа-
налы жумушла да этилгендиле.

Докладчы жер-жерли само-
управление кесини ишин «Еди-
ная Россия» политика партияны  
КъМР-де регион бёлюмю бла 
къаты байламлыкъда бардыр-
гъанын, къыралны, республика-
ны да политика жашаууна  тири 
къатышханын белгилегенди. Сёз 
ючюн, быйыл июньда Жер-жерли 
самоуправленияны битеуроссей 
советини 4-чю съездине бизни 
делегациябыз да тири къатышхан-
ды. Анда Темиржанланы Махти 
ара советни членине, Гукепшев а 

ара ревизия комиссияны членине 
айырылгъандыла. Ол съездде 
Геккиланы Заур ара советни эмда 
президиумну членине сайланн-
ганды. Дагъыда Советни регион 
бёлюмюню келечилери быйылны 
сентябрь айында Сочиде барды-
рылгъан ХI халкъла аралы инве-
стиция форумгъа чакъырылгъан 
эдиле.

Темиржан улу республикада 
муниципальный управление же-
тишимли ишлер ючюн да, кёп 
мадарла тапханларын айтханды. 
Артыкъда арт жыллада къолай-
сызлагъа болушлукъ этиу, ша-
харлада бла элледе суу ызланы, 
канализацияланы тап халгъа 
келтириу, жер-жерли самоуправ-
ление органлада ишлегенлени 
иш хакълары эм пенсиялары 
заманында тёленирлерин жал-
чытыу жаны бла да кёп жумуш 
тындырылгъанды.

ралда миллетле эм динле аралы 
халланы шёндюгю болумун андан 
ары игилендириуню эм къаты 
болумдан  къутулууну жоллары 
сюзюлгендиле. 

Къабарты-Малкъарны келечи-
лери конференцияда миллетле 
аралы байламлыкъланы тап 
халкъгъа келтириуде жыйыш-
дырылгъан сынауну, аны кибик, 
республикада жашагъан халкъ-
ланы  культураларын айнытыугъа 
себеп болууну юсюнден докладла 
этгендиле. 

Ахыры 2-чи бетдеди.

кёре, жер тебиу КъЧР-ни юч рай-
онунда эм да къоншу Ставрополь 
крайны эки районунда сезилген-
ди. Алада адам ачымагъанды, 
юйле оюлгъаны да болмагъанды. 

КЪАСЫМЛАНЫ Аминат.

Хал

Киши да ачымагъанды

мент ишле бардырылгъандыла, 
алада ишлегенлени квалификаци-
яларын ёсдюрюуге да эс бёлюнн-
генди. 

Шёндю Азауда «Мир» станциядан 
«Эски Кругозоргъа» дери къар 40 
сантиметр тюшюпдю. «Курорт Эл-
брус» ачыкъ акционер обществону 
трассалагъа къарагъан службасы 
аланы халкъла аралы жорукълагъа 
кёре хазырлагъандыла. 

Туристлени келирлерин энчи 
предпринимательле да ашыгъып 
сакълайдыла. Жюнден эшилген эм 
къол бла ишленнген тюрлю-тюрлю 
саугъала иелерин сакълайдыла.

ТАППАСХАНЛАНЫ Аминат.

Туризм

Руслан Талович РФ-ни Президен-
ти Федеральный Жыйылыугъа По-
сланиясында билим бериуге аслам 
эс бургъанын эсге салгъанды. «Би-
лим бериуге кёре боллукъду келир 
заманыбыз. Устаз болса, саулукъ, 
спорт, культура да боллукъдула»,-
дегенди. Ол оюм этгенден, ата-
анала сабийлерин сюйюп берген 
эмда балаларын башха онглары 
болмай элтирге тюшген устазла иш 
хакъны бирча алмазгъа керекдиле. 
Педагогланы ишлеринден къаллай 
къыймат чыкъгъанына професси-
онал халда, бир тюрлю кечиулюк 
болмай багъа бичилирге керекди.

Айхай да, устазны хунерине, 
дерсин сюйдюре, аны ким да тынч 
ангылап къоярча эте билгенине 
багъа бичген къыйынды. Алай аны 
билими не даражада болгъанын 
билген а –тынчды. Аны ЕГЭ-ни ма-
териалларыны болушлукълары бла 
окъуна этерге боллукъду. Билиминг 
болмаса, дерсни тынгылы  къалай 
бла берликсе?

- И г и л е н и  кё л л е н д и р и р ге 
керекди,-дейди КъМР-ни Прави-
тельствосуну Председатели.-Вузла-
ны айырмалы бошагъанлагъа ала 
элге ишлерге барырча онгла къу-
раргъа тийишлиди. Сёз ючюн, ал 
кезиуге ахча берирге, иш хакъла-
рына къошаргъа, фатар бла жал-
чытыргъа. Педагог усталыкълагъа 
окъургъа бек иги абитуриентле ба-
рырча амалланы излерге,табаргъа 
керекди. Школлада уа спорт секци-
яла, чыгъармачылыкъ кружокла 
ишлерча этерге тийишлиди.

Элде ишлерге сюйген педаго-
глагъа, врачлагъача, бирер мил-
лион берирге кереклиси да айтыл-
гъанды. Нек дегенде элде врач да, 
устаз да болмасала,  жаш юйюрле 
анда къаллыкъ тюйюлдюле.

Ата-аналаны сабийлени юйрети-
уде магъаналары уллу болгъанын 
да чертгендиле кенгешге къатыш-
ханла. «Кеслерини борчларын, 
сабийни гитчеликден юйретирге 
кереклисин аланы эслерине са-
лыргъа керекди. Шёндюгю заман 
сабийлени къолларындан тутуп ай-

ланырча, элтип устазгъа берирча, 
кёз аллындан бир такъыйкъагъа 
да кетермезча алайды. Миллетни 
сагъышын эте эсек, ёсюп келген 
тёлюню юйретиуге бар кючюбюз-
ню берирге керекбиз»,-дегенди 
премьер.

Саулукъ сакълауну учреждени-
яларында халны ол бек аманн-
га санагъанды. «Сабийле къуру 
чабып,хыли этип, болгъанны бузуп 
айланнган школлада болум алай 
аман тюйюлдю. Саусузла тынш-
чыкъ жатып тургъан больницала 
уа бек халек коммунальный фатар-
лагъа ушап къалгъандыла. Тёшек 
керекле отуз жылны ичинде нек 
алышынмай турадыла? Саусузла 
жууургъан, жастыкъ тышланы 
биргелерине келтиредиле, аш-
азыкъ складла уа къурудула»-деп, 
сейирсиннгенди Р.Хасанов. Сора 
келир жылны аягъына саулукъ 
сакълау танымазча тюрлениригине 
сёз бергенди.

Ол санда Москвада Къабарты-
Малкъардан барып ишлеген врач-
лагъа ала республикагъа къайтыр 
ючюн, не этерге керекди деп сорул-
гъанды. Бир-бир усталыкъла жети-
ширча этер ючюн, ол санда элледе 
да, врачланы хазырлауну,аланы 
жангыдан юйретиуню амаллары 
да изленедиле.

Журналистлеге уа критика мате-
риаллагъа артыкъда уллу эс бурур-
гъа кереклиси айтылгъанды. Алай 
аны бла бирге «сёкген бек тынчды, 
халны  игилендириуню амалларын 
тапхан къыйынды, ишни къураргъа 
уа-бютюнда» деп, аны унутмазгъа 
чакъыргъандыла. Кемчиликлени 
кёргюзтгенлери бла бирге ахшы 
юлгюле да келтиргенлей турургъа 
кереклиси белгиленнгенди.

- Биз адамларыбыз, бир затдан 
къыйналмай, тынч-ырахат жашау 
этерча аллай онгла къураргъа ке-
рекбиз. Ол ишни уа ма бюгюнден 
башласакъ игиди», -дегенди Пра-
вительствону Председатели.

Наталья БЕЛЫХ.

КъМР-ни Правительствосуну Председатели Руслан Хасанов 
баш кюн республиканы асламлы информация органларыны 
башчылары бла кенгеш бардыргъанды. Анда сёз саулукъ сакъ-
лауда бла билим бериуде къаллай ишле этерге белгиленнге-
нини эмда аланы тамамлауда журналистлени магъаналарыны 
юсюнден баргъанды.

Медицинада кёрюнюрча
тюрлениуле сакъланадыла

Къарлы Минги тауКъарлы Минги тау

Ахыры. Аллы 1-чи бетдеди.

ЗАМАН
Документле

- Абдул-Хаким, районла аралы 
маршрутлада халкъны транс-
порт бла жалчытыу не халда 
болгъанын билирге сюе эдик.

- Женгил таксилени фирма-
лары Тырныауузда аслам ачыл-
гъанларындан сора жамауат 
автотранспорт къыйын болумгъа 
тюшеди. Шахар маршрутлада 
пассажирле жаланда эрттенлик-
де, ишге баргъан кезиулеринде, 
кёп болуучудула, сау кюнню 
ичинде уа жаланда «ПАЗикле» 
угъай, «ГАЗелле» окъуна жарты-
къуртулай жюрюйдюле.

Жамауат транспортну бюгюн-
люкде энчи иелиле бла конку-
ренция этерге бир тюрлю кючю 
жокъду, аны себепли анга сурам 
болмай къалгъанды. Пассажир-
лени жалчытыудан тюшген файда 
аллай бирге азды, ахча бензиннге 
окъуна жетмей къалады. Арт кези-
уде шахарла аралы маршрутлада 

«Россей Федерацияны гражданларыны айырыу 
эркинликлерини эм референдумгъа къатышыргъа 
эркинликлерини баш гарантияларыны юсюнден» 
2002 жылда 12-чи июньда чыгъарылгъан 67-ФЗ 
номерли Федеральный законну 20-чы, 22-чи, 26-чы 
статьяларына, «Къабарты-Малкъар Республиканы 
Айырыу комиссиясыны юсюнден» Къабарты-Мал-
къар Республиканы 2003 жылда 18-чи февральда 
чыгъарылгъан 23-РЗ номерли Законуну 2-чи ста-
тьясыны «е» пунктуна, «Къабарты-Малкъар Респу-
бликаны территориялы айырыу комиссияларыны 
юсюнден» Къабарты-Малкъар Республиканы 2003 
жылда 8-чи январьда чыгъарылгъан 1-РЗ номер-
ли Законуну 2-чи статьясына, Къабарты-Малкъар 
Республиканы Айырыу комиссиясыны «Васильева 
Светлана Александровнаны Прохладный терри-
ториялы айырыу комиссияны къол кётюрюрге 
эркинлиги болгъан членини къуллугъундан эркин 
этиуню юсюнден» 2012 жылда 7-чи ноябрьде чыгъ-
арылгъан 45/1-5-чи номерли бегимине тийишли-

Качаненко Виталий Григорьевични Прохладный территориялы айырыу
комиссияны къол кётюрюрге эркинлиги болгъан членине салыуну юсюнден

Къабарты-Малкъар Республиканы Айырыу комиссиясыны

Б Е Г И М И
2012 жылда 4-чю декабрьде            Нальчик ш.           №47/5-5

ликде Къабарты-Малкъар Республиканы Айырыу 
комиссиясы бегим этеди:

1. Качаненко Виталий Григорьевични Про-
хладный территориялы айырыу комиссияны къол 
кётюрюрге эркинлиги болгъан членине салыргъа. 
Ол 1977 жылда туугъанды, орта профессионал 
юридический билими барды, «Къабарты-Мал-
къар Республиканы Прохладный муниципальный 
районуну жер-жерли администрациясыны Куль-
тура эмда жаш тёлю политика управлениясы» 
муниципальный казна учрежденияны посёлкала 
аралы Культура дворецини директоруду. Аны ко-
миссияны къауумуна «Молодая гвардия Единой 
России» Битеуроссей жамауат организацияны 
Къабарты-Малкъар регион бёлюмюню Регион 
штабы кёргюзтгенди.

2. Бу бегимни асламлы информация органлада 
басмаларгъа эмда Къабарты-Малкъар Республи-
каны Айырыу комиссиясыны Интернет сайтына 
салыргъа.

«Чыкъгъан къыйынлыкъланы, онгла излеп, хорларгъа кюрешебиз»

Айырыу комиссияны  Председатели                                                                                        В.М.ГЕШЕВ
Айырыу комиссияны Секретары                                                                                АТМЫРЗАЛАНЫ И.А.

ХУРМЕТЛЕУ

Озгъан байрым кюн, 14-чю декабрьде, Россей 
Федерацияны судьяларыны Баш квалификация 
коллегиясыны кезиулю жыйылыуунда Къабарты-
Малкъар Республиканы Баш сюдюню председате-
лини къуллугъуна конкурс халда кёргюзтюлгенле 
сюзюлгендиле.

Республиканы баш судьясына КъМР-ни Баш сю-
дюню шёндюгю председатели Юрий Маиров бла 
КъМР-ни Конституция сюдюню председателини 
орунбасары Мурат Хакулов кёргюзтюлген эдиле. 
Судьяланы баш квалификация коллегиясыны 

Тырныаууз шахарны жер-жерли 
самоуправлениясыны Советини 
сессияларындан биринде 1-чи 
номерли лицейге быйыл жюз-
жыллыгъы къууанчлы халда 
белгиленнген Отарланы Керимни 
атын атаргъа оноу этилген эди. 
Окъуу учрежденияны мекямына 
Къабарты-Малкъарны айтхы-
лыкъ культура къуллукъчусуна, 
малкъар адабиятны жангы жаз-
масыны мурдорун салгъанладан 
бирине атап, эсгертиу мермер 
къанга орнатылгъанды. Аны 
къууанчлы халда ачылыууна по-
этни къызы Отарланы Римма, 
КъМР-ни Жамауат палатасыны 
члени, жазыучу Мария Котля-
рова, КъМР-ни Парламентини 
депутаты, «Минги-Тау» журналны 
баш редактору Додуланы Аскер, 
КъМР-ни Жазыучуларыны со-
юзуну правленини таматасыны 
орунбасары Бегийланы Абдуллах, 
поэтле, жазыучула, тукъумну 
келечилери, жамауат организаци-
яланы башчылары да келгендиле.

Къонакълагъа лицейни арба-
зында устазла бла окъуучула, 
«Салам» ансамбльни тепсеу-
чюлери тюбегендиле. Актовый 
залда уа  «Ийман» жыр къауумну 
солистлери Кючюкланы Аслан 
бла Жаболаны Арсен Отарланы 
Керимни сёзлерине жазылгъан 
жырны жырлагъандыла.

Лицейни преподаватели Ахмат-
ланы Люба, тамата классланы 
окъуучулары Асият Бижоева бла 
Жашууланы Алим келгенлени 
юч тилде алгъышлагъандыла. 
Уллу экранда уа видеофильм 
кёргюзтюлюп башланнганды, ол 
къууанчлы жыйылыу бошалгъын-
чы баргъанды.

Тырныаууз шахарны админи-
страциясыны башчысы Жаппу-
ланы Руслан жыйылгъанланы бу 
ахшы иш бла алгъышлагъанды 
эмда устазланы бир къауумуна 
Элбрус районну администраци-
ясыны грамоталарын бергенди.

Лицейни директору Мухамед 
Лихов окъуу юйге закий адамны 

Докладчы жыйылгъанланы эс-
лерин бир къауум кемчиликге да 
бургъанды, аладан къутулууну 
амаллары бла да шагъырей этген-
ди, алай бек башы - ишни къыйма-
тын кётюрюудю, дегенди.

Андан сора Нальчик шахар 
округну жер-жерли самоуправ-
ление Советини башчысы Игорь 
Муравьёв, Бахсан районну Исла-
мей элини, Лескен районну Лескен 
элини администрацияларыны 

кёрюнеди манга. Мындан къыркъ 
жыл алгъа  школда атамы 60-жыл-
лыгъын белгилегендиле. Ол аны 
окъуучула бла ахыр тюбешиую 
болгъанды. Отарланы Керимни 
аты адамланы эслеринде аны 
чыгъармачылыгъыны, огъурлу 
ишлерини юслери бла къалырына 
ийнанама.

Додуланы Аскер а Россейни Лер-
монтов комитети Отарланы Керим-
ни намысына тохташдыргъан май-
далла бергенди. Бу жол алагъа  
Мемориал къанганы ачыугъа уллу 
къыйын салгъанладан бири - 1-чи 
лицейни директоруну орунбаса-
ры Наталья Ванатиева, малкъар 
тилни бла литератураны устазы, 
поэтесса Ахматланы Люба, школ 
библиотеканы таматасы Геккиланы 
Люаза эмда поэт Геккиланы Маго-
мет тийишли болгъандыла.

Жыйылыуну кезиуюнде КПСС-
ни АК-сына жазылгъан белгили 
письмо окъулгъанды. Аны комму-
нист Отарланы Керим 1955 жылда 
10-чу октябрьде бир тюрлю терс-
лиги болмай туугъан жеринден 
къысталгъан халкъын къоруулар 
мурат бла жазгъанды эмда аны 
партияны бла Совет къыралны 
башчыларына къоркъмай, буюкъ-
май жибергенди.

Сыйлы устаз, районну краеве-
дение музейин къурагъан Жаппу-
ланы Раиса кесини сёлешиуюнде 
лицейге Отарланы Керимни аты 
аталгъаны анга уллу намыс, сый 
болгъанын белгилегенди. Бу 
тукъумну юсюнден музейде кёп 
материал жыйышдырылгъанын 
айтып, ол бу окъуу юйню бо-
шагъаны себепли анда Керимни 
музейин къураргъа сёз бергенди.

Мария Котлярова лицейчилеге 
саугъа бла келгенди: Мечиланы 
Кязимни бла Али Шогенцуковну 
юслеринден китапла келтир-
генди. Ол бусагъатда Отарланы 
Керимни юсюнден эсгериу-эн-
циклопедия китап хазырлана тур-
гъанын билдиргенди эмда поэтни 
жашаууну юсюнден кёп сейирлик 
шартла келтиргенди.

Ахырында Элбрус районну 
Билим бериу управлениясыны 
таматасыны орунбасары Мура-
чаланы Людмила, Тырныауузда 
Отарланы Керимни атын жюрют-
ген орам болгъанын эсге салып: 
«Энди уа аллай намыс лицейге 
этилгенди. Ол, анга ёхтемленип, 
ол сыйлы атны бет жарыкълы 
жюрютюрюгюне бир ишекли-
гим жокъду»,-дегенди. Ызы бла  
устазланы къауумуна управле-
нияны грамоталарын бергенди. 
Дагъыда Мария Котляровагъа 
малкъар халкъны, аны кёп фах-
мулу адамларыны къадарларын 
ачыкълагъан китапланы басма-
ларгъа болушханы ючюн ыспас 
этгенди.

Ол кюн Отарланы Керимни 
назмулары орус эм малкъар 
тилледе да эшитилгендиле. Ли-
цейчиле, жырлап, тепсеп, жыйы-
лыуну бютюн жарыкъ этгендиле. 
Поэтни 100-жыллыгъына аталып 
бардырылгъан конкурслада хор-
лагъанлагъа, башха окъуучулагъа 
да грамотала бла сыйлы саугъала 
берилгендиле.

Елена КОВАЛЕНКО бла
ТЕМИРЛАНЫ Анатолий.

Лицей энди Отарланы
Керимни атын жюрютюрюкдю

транс» общество КъМР-ни Транс-
порт министерствосу пассажирле-
ни шахарла аралы маршрутлада 
ташыуну къурауну юсюнден беш 
жылгъа чыгъаргъан тендерни 
къытханды эм кесини ишин жап-
па-жангыдан башлагъанды. Ол 
маршрутлада ишлерге сюйген 
энчи иелиле да конкурсха къа-
тышыргъа чакъырылгъан эдиле, 
алай бла бюгюнлюкде бизде ты-
шындан чакъырылгъан жетмиш-
ден артыкъ транспорт барды.

Шуёхлукъну бла байламлыкъланы жолларын белгилей

Самоуправленияны магъанасы тохтамай ёсе барырча

Фатима Жирикова, ол сферада 
арт кезиуде кёп ахшы башламчы-
лыкъла жашауда бардырылгъан-
ларын черте, «Къабарты-Малкъар 
Республикада дин организацияла 
бла биригип ишлеуню эм 2011-
2012 жыллада алагъа къыралны 
жанындан болушлукъ этиуню», 
«2011-2015 жыллада Къабарты-
Малкъар Республикада миллетле 
аралы халланы игилендириуню эм  
бир бирни багъалауну», «2010-2015 
жыллада КъМР-де жаш тёлюню 

башчылары Асланбек Ахохов бла 
Фатимат Самгурова сёлешгенди-
ле эмда халкъны жарсытхан кёп 
жартылыкъланы туура этгендиле. 
Асламысында суу къытлыкъгъа, 
ара транспорт иги жюрюмегенине, 
коммунальный жумушла ючюн та-
рифлени уллулукъларына, культура 
къалаланы тозурагъанларына, жаш 
тёлюню юйретиу тийишли даража-
да болмагъанына билдиргендиле. 

Жукъ да тилемеген, бир затдан 
да тарыкъмагъан жаланда Терк 
районну Жангы Малкъар элини 

башчысы Текуланы Къурманбий 
болгъанды. Ол залда олтургъанла-
ны сукъландырыр ючюн къалмагъ-
анды. Аны элинде жашагъанла суу, 
газ, электрокюч, асфальт жолла, 
культура ара, спорт зал, спорт май-
данла, транспорт бла да тынгылы 
жалчытылыныпдыла. Элни пред-
приниматель жашлары уллу себе-
плик этгенлерин айтып, ол алагъа 
ыспас этгенди.

Жыйылыуну ахырында Жер-
жерли самоуправленияны Битеу-
россей советини регион бёлюмюню 

председатели, аны орунбасарлары 
да айырылгъандыла. Председа-
тельлик этиуню борчу бу жол да 
Темиржанланы Махтини боюнуна 
салыннганды. КъМР-ни Башчысы-
ны Администрациясыны келечиси 
Александр Власов ол сайлау тюз 
болгъанын къатлагъанды эмда 
Махти иш кёллю, таза ниетли, 
билимли, эсли адам болгъанын 
чертгенди.

ХОЛАЛАНЫ Марзият.
Суратланы автор алгъанды.

Халкъгъа жумуш этиуню тий-
ишли даражада тутар ючюн, 
алгъыннгы маршрутланы толу-
сунлай сакълагъанбыз. Автобус-
ла неда «ГАЗелле» Нальчикге, 
Бахсаннга, Горячеводскеге, Про-
хладныйге жюрюйдюле. Кёнде-
леннге бла Терс-Къолгъа рейсле 
алгъынлай къалгъандыла. За-
казлагъа кёре сабийлени Минги 
тауну тийресине солургъа элте-
биз, спортчуланы да эришиулеге.

Биз этген жумушланы каче-
ствосуна алыкъа бир тарыгъыу 
да келмегенди. Мындан ары да 
битеу заявкаланы толтурургъа 
хазырбыз. «Элбрустурист» фирма 
бла кесини транспорту болмагъан 
объектлеге келгенлени ташыуну 
юсюнден келишим этерге мурат-
лыбыз. Анга деб а бизде «Икарус-
ла», «ЛАЗла» эм тыш къыраллы 
автобусубуз бардыла. Битеу во-
дительлерибизни хазна къалмай 
барысыны да тау болумлада жю-
рюрге сынаулары барды, аны се-
бепли шёндю тутхан жолубуздан 
таймаз ючюн, бар кючюбюзню 
салып кюреширикбиз.

Анатолий ТЕМИРОВ.
Суратны автор алгъанды.    

багъала онеки сомгъа дери ёс-
гендиле. Бизде уа алгъыннгылай-
жети сомлай къалып турады. Аны 
кётюрсег а, пассажирсиз къалып 
къалыргъа боллукъбуз.

Муниципальный автопредпри-
ятие шёндю кёп къоранчлагъа 
къалып турады, налоглагъа эм 
Пенсия фондха борчла ёсгендиле. 
Гаражны башы акъгъаны себепли 
анда мылыды эм сууукъду, маши-
налагъа техника жаны бла къарар-
гъа болумла жокъдула.

- Болсада Элбрус районну пас-
сажир автотранспорт биригиую 
тохтап къалмагъанды да?

- Хау, не къыйын болса да, ол 
ишлерге кюрешеди, асламында 
бизни болушлугъубуз бла.

- Жангыдан къуралгъан ав-
топредприятияны юсюнден да 
айтсагъыз эди. 

- Озгъан жылда чекленнген 
жууаплылыгъы болгъан «Элбрус-

РЫНОК БОЛУМЛА

аты аталгъаны бла аны коллек-
тивини жууаплылыгъы бютюн 
кётюрюллюгюне ийнаннганын 
айтханды. «Ол сыйлы атны намыс-
лы жюрютюр ючюн, биз къолдан 
келгенни аярыкъ тюйюлбюз»,-
дегенди.

Поэтни жууугъу Отарланы Ха-
мит аны жашаууну тюрлю-тюрлю 
кезиулерин эсге тюшюргенди. 
Керим ёксюзлюк сынап ёсгенлик-
ге, жууукълагъа, къоншулагъа, 
аскерчи нёгерлерине хар жаны 
бла да юлгю болгъанлай тургъа-
нын чертгенди. Аны окъургъа, 
билимни багъаларгъа, байыкъ-
ландыра барыргъа керекди деген 
сёзлерин бир заманда да унут-
магъанын айтханды. Ол кесини 
намысын не заманда да бийикде 
тутханды,дегенди.

Керимни къызы Римма уа Эл-
брус районну, Тырныаууз шахарны 
да администрацияларына, ли-
цейни башчыларына, устазлагъа, 
окъуучулагъа да жарыкъ къонакъ-
байлыкълары, Отарланы Керимни 
эслеринде тутханлары ючюн жю-
рек ыразылыгъын билдиргенди.

- Бу къабыргъаланы ичлеринде,-
дегенди ол, - мени атам бир кези-
уде жаш тёлю бла тюбешгенди. 
Ала аны жылыуун сакълагъанча 

Сюд власть

членлери Къабарты-Малкъар Республиканы Баш 
сюдюню шёндюгю председатели Юрий Халидо-
вич Маиров жанлы болуп къол кётюргендиле.

«РФ-де судьяланы статусларыны юсюнден» 
федеральный законнга тийишлиликде Судьяланы 
баш квалификация коллегиясыны Ю.Х.Маировну 
юсюнден оноуун энди Россей Федерацияны Пре-
зиденти Владимир Владимирович Путин кесини 
Указы бла къабыл кёрюрге керекди.

Борис БЕРБЕКОВ.

Юрий Маиров жангыдан
баш судьягъа кёргюзтюлгенди

патриот ниетде юйретиуню эм 
аскерге барлыкъланы хазырлау» 
программаланы, «2012-2015 жыл-
лада тыш къыраллада жашагъан 
ата журтлуларыбыз бла байлам-
лыкъ жюрютюуню игилендириу 
жаны бла мадарланы юсюнден 
Къабарты-Малкъар Республиканы 
Правительствосуну бегимине тий-
ишлиликде шарт ишле жашауда 
къалай бардырылгъанларыны 
юсюнден айтханды. 

Форумгъа къатышханла артыкъ-
да бек «Къонакъбайлыкъ» деген 
республикалы эм регионла аралы 

проектни юсюнден информациягъа 
уллу эс бургъандыла. Ол кеси да 
2009 жылдан бери бардырылады. 
«Тюрлю-тюрлю культураланы бай-
ламлыкълары» деген проектни 
хайырындан миллет культура арала 
ишлерин биле-биле игилендире-
диле. «Тёзюмлюк-ол ариу ниетни 
ёзегиди» деп атагъанды КъМР-ни  
Муслийманларыны дин управле-
ниясы кеси бардыргъан проектге. 

Къабарты-Малкъардан баргъан 
делегатла айтханнга кёре, конфе-
ренцияны баш магъанасы - миллет 
политиканы жашауда бардырыр 

ючюн, толтуруучу властьны оноу 
этерге эм ахча бла болушургъа 
къолундан келген федеральный 
органны къурауду. Белгилисича, 
бусагъатда миллетле аралы кели-
шиулюкню, миллет культураны эм 
динлени араларында байламлыкъ-
ланы кючлеу жаны бла бардырыл-
гъан ишлеге анализ этиудю. 

Лилия ШОМАХОВА.
КъМР-ни  Асламлы информа-

ция органлары, жамауат эм дин 
организацияла жаны бла мини-

стерствосуну пресс-службасы.

Ахыры. Аллы 1-чи бетдеди.

Бюгюнлюкде Элбрус районда пассажирлени шахарла аралы 
маршрутлада жангыдан къуралгъан, чекленнген жууаплы-
лыгъы болгъан  «Элбрус-транс» общество ташыйды. Ахшы иши 
ючюн ол республикалы отраслевой министерстводан ыспас ал-
гъанды. Автопредприятияны башчысы, КъМР-ни Парламентини 
депутаты Темуккуланы Абдул-Хаким бла бизни корреспонден-
тибиз ушакъ этгенди.

Минеральные Водыде - 
Италияны
консульствосуну предста-
вительствосу
Минеральные Воды шахарда Италияны гене-

ральный консульствосуну представительство-
су ачылгъанды. Анда виза ара эм италия-россейли 
сатыу-алыу палатаны бёлюмю ишлерикдиле.

- Европалы къыралланы араларында биринчи 
болуп ол тюрлю офисни Шимал Кавказда ачабыз, 
- дегенди Италияны ЮФО-да эм СКФО-да сыйлы 
генеральный консулу Пьер Паоло Лодидживани.

Ол айтханнга кёре, аллай представительство-
ла 2013 жылда Ставропольда, артдаракъда уа 
Нальчикде да ачыллыкъдыла. Жангы учрежде-
ниялада визаланы жарашдырыу туристлеге бек 
тап боллукъду, нек дегенде алгъын ол ишни та-
мамлар ючюн, Ростовха барыргъа керек болуучу 
эди. Минеральные Воды аэропорт бла келишим 
этилгенича, адамла алада олтуруп сакълаучу зал-
лада Италияны юсюнден хапарлагъан кёрмючле 
къураллыкъдыла.

Шёндю уа представительство Минеральные 
Водыден Италиягъа тюзюнлей рейсни къурау бла 
байламлы вопросланы юслеринден сагъыш эте 
турады.

- Биз бир бирге жууукълашыргъа, мында иш бла 
байламлы хапарланы бардырыргъа, эки жанына 
да хайырлы оюмларыбызны айтханлай турургъа 
сюебиз, - дегенди Лодиджиани.

Ростов областьда
бюджетни къабыл кёрген-
диле
Ростов областьны Законла чыгъарыучу Жый-

ылыууну депутатлары кеслерини жыйылыу-
ларында 2013-2015 жыллагъа регионну бюджетин 
къабыл этгендиле. Файдала 112 миллиард 332 
миллион сом, къоранчла уа 116 миллиард 562 
миллион сом боллукъдула.

Губернатор Василий Голубев баш финанс доку-
ментге айнытыуну бюджети, дегенди. Кёп жылны 
ичинде 2013 жылда, дефицентсиз болуп, бюд-
жет биринчи окъулууунда биринчи кере къабыл 
этилгенди, алай областьны правительствосуну 
къошакъ борчлары да чыкъгъандыла, депутатла 
аланы да къабыл кёргендиле, дегенди губернатор.

Къоранчла кесекни кёбейиую уа быллай ишле 
бла байламлыды – устазланы иш хакъларын 
кётюрюрге белгиленнгенди, социальный про-
граммалагъа да кёбюрек ахча бёлюнюрюкдю. 
Губернатор айтханыча, бюджетде жангы тизгин 
– регионну алданнган адамларыны ахча бёлюуню 
юсюнден законну юсюнден айтхан тизгин – чыкъ-
гъанды. Бу документни 2013 жылда къабыл этерге 
белгиленипди.

Бадыражанланы
ёсдюрген теплица ком-
плекс
Ставропольяда Киров районда Марьинская 

станицада «Эко-Культура» деген теплица 
комплекс ачылгъанды. Аны ишлеуге 620 миллион 
сом инвестицияла къоратылгъандыла. Крайны 
экономика айнытыу министерствосуну пресс-
службасында айтханларына кёре, бу объектде бир 
жылда экология жаны бла бек таза помидорладан 
5 мингден артыкъ тонна тирлик жыйыллыкъды. 
Инновация технологияланы хайырланыу тепли-
цада хар квадрат метрде 15 килограмм помидор 
ёсдюрюрге онг берликди. Продукция крайны ич 
рыногуна берилликди, дегендиле пресс-службада. 

Районда бу бек уллу инвестпроектледен бирле-

риди. Предприятияда жангы оборудование орна-
тылгъанды, автоматика капельный сугъарылыу 
хайырланыллыкъды, семиртгичле да система 
халда бериледиле. Конструкцияла эм технология 
оборудование Испанияда INWEPCA компаниядан 
келтирилгендиле. Аны представительстволары 
дунияны 112 къыралында бардыла. Теплица 
комплексде 200-ге жууукъ ишчи жер барды, аны 
файдаларындан тюрлю-тюрлю бюджетлеге на-
логла тюшедиле.

Проспектни
дублёруну биринчи кезиую
Сочиде проспектни ишлене тургъан дублёруну 

биринчи кезиую хайырланылыргъа декабрьни 
ахырында берилликди. Аны юсюнден курортда 
Информация арада бардырылгъан брифингде 
Федеральный жол агентствону таматасы Роман 
Старовойт айтханды. Жол ишлеучюле «Виноград-
ная - Донская» жол развязканы къурулушчулары 
объектни хайырланыргъа болжалындан алгъа 
берирге айтадыла. Алай болса, шахарны арасында 
жоллада жюрюу иги да женгилленирикди. 

Сочини олимпиада транспорт структурасыны 
65-70 проценти хазыр этилгенди, дегенди Старо-
войт. Ол айтханыча, 2014 жылда федеральный 
автомобиль жолланы узунлукълары битеу да 41,6 
километрге кёбейирикди эм 222,6 километрге 
жетерикди. Ол тюрлю кёбейтиу Сочини бир жаны 
бла ётерик 17,1 - километрлик жолланы ишлеуню 
хайырындан боллукъду.

Бёлюмню алчы
предприятиялары айтыл-
гъандыла
Турист предприятияланы Адыгеяда барды-

рылгъан регион конкурсларында эм игилени 
атлары белгиленнгендиле. Ол эки номинацияда 
бардырылгъанды - «Лучший гостевой дом» эм 
«Лучший туркомплекс». Биринчи категорияда эм 
игиге «Терем у реки», эм иги туркомплексге уа 
«Хаджохская турбаза Горная» саналгъандыла. 
Ала экиси да Майкоп районда Каменомостский 
посёлокда орналыпдыла.

- Биз предприятияланы таматаларын болушлукъ 
этгенлери, республиканы турист продукциясын 
жайгъанлары ючюн саугъалайбыз. Бизни къо-
накъларыбыз бизге къайтып-къайтып келирлери 
ючюн, туристлени жумушлары не къадар тынгылы 
тамамланылыргъа керекдиле,-дегенди ИТАР-
ТАСС-ха туризм эм курортла жаны бла республи-
калы комитетни председатели Инвер Калашаов.

Культураны двореци эм
ЗАГС-ны аламат мекямы
Къарачай-Черкесни ара шахарында Культу-

раны жангы двореци эм ЗАГС-ны мекямы 
ачылгъандыла. Республиканы башчысыны эм 
правительствосуну пресс-службаларыны управ-
лениясында ИТАР-ТАСС-ха билдиргенлерича, 
ахыргъы учрежденияла юйюрлени регистрация 
этгенди эм, тууулгъан сабийлеге свидетельствола 
берилгенден тышында да, анда тёлюден-тёлюге 
ёте барлыкъ тёреле да чыгъарылыргъа керекдиле.

ЗАГС ачылгъан кюнде анда 5 юйюрге регистра-
ция этилгенди. Юйюр къурагъанла Къарачай-
Черкесни субъектлерин къурагъан халкъланы 
келечилеридиле – къарачайлыла, абазинле, 
ногъайлыла, оруслула эм черкеслиле, дегендиле 
пресс-службада. Республиканы эм шахарны тама-
талары жангы юйюрлеге саугъала берген эдиле. 
Жангы тёре башланнганды. Жаш юйюрлени 
кеслерини атлары жазылгъан таш плиткаланы 
орнатхандыла эм сюймекликни былайда къурал-
гъан кёпюрюню юсю бла ётгендиле, насыпны 
къонгуроуун къакъгъандыла.

Аскерчилеге - сау микро-
район
2013 жылны биринчи кварталында Влади-

кавказд а «Весна» деген жашау журт 
комплексде 9 этажлы юйледе Юг аскер округну 

Фестиваль

Быйыл белгили алим Л.Н. Гуми-
лёв туугъанлы 100 жыл толгъан-
ды.Ол тюрк тилли миллетлени 
тарыхларын белгили этерге, бек 
уллу къыйын салгъанды. Малкъар 
халкъны юсюнден а энчи чертип 
окъуна жазгъанды: «Алай бла 
кёпле «тюркле» болгъандыла…
Ючюнчюлери уа малкъарлыла бла 
чувашлыла  тюрклюлени кеслерин-
ден эсе алгъа къуралгъандыла». 
Аны «Древние тюрки», «Открытие 
Хазарии» эм кёп башха китаплары 
бла статьялары дунияны ёмюрлюк 
хазнасында къаллыкъдыла.

Ол 1912 жылда Царское Село 
деген элде туугъанды. Аны атасы 
бла анасы белгили орус поэтле 
- Николай Гумилёв бла Анна Ахма-
това - болгъандыла. Алай ала бла 
аны насыбы тутмагъанды. Тогъуз 
жылында окъуна атасын револю-
циягъа къажау тургъанса деп ёл-
тюредиле. Лёва сабийлигин къарт 
анасы бла ётдюргенди. Школну 
бошагъандан сора аны къагъыт-
ларын университетге алмай къый-
найдыла, сылтаугъа ёзден тукъумун 
саладыла. Тёрт жылны ичинде ол 
кёп жерледе урунады, кёп тюрлю 
шахарлада анга шахтёр, геолог, 
археолог… болуп ишлерге тюшеди. 

1934 жылда, кёп къыйынлыкъла 
сынап, Ленинградны къырал уни-
верситетини тарых факультетине 
киреди. Алай бир ауукъ замандан  
аны тутмакъгъа атадыла, окъуудан 
къыстайдыла.

Болсада анасыны болушлугъу 
бла анга зиндандан къутулургъа онг 

Алгъаракълада Баку шахар-
да халкъла аралы гуманитар 
форум болгъанды. Аны ишине 
Къабарты-Малкъар къырал 
университетни тыш къырал-
лы литература кафедрасыны 
таматасы, филология илмуланы 
доктору, профессор Тетууланы 
Борис да къатышханды. Бюгюн 
ол бизни ушакъ нёгерибизди.

- Борис, форумну баш магъана-
сы недеди?

- Бюгюнлюкде глобализация 
дегенибиз жашауубузну къайсы 
жанына да жетмей къалмайды. Ду-
ния башында энтта да урушла кёп. 
Ачлыкъ-жаланнгачлыкъ сынагъан 
халкъла да бардыла, илмуну айный 
баргъан жолунда адамгъа хата кел-
гени да болады, Космосну, аламны 
хайырланыу, бир-бирге тёзюмлю 
болургъа юйрениу… 

Кёпдюле бюгюнлюкде адамла-
ны къайгъылы этдирген затла. Ма 
аланы юслеринден ачыкъ сёлешип, 
бар оюмланы да эсепге алып, алчы 
сынауну да жыйышдырып, форумну 
атындан битеу къыраллагъа, халкъ-
лагъа да келиширик жолланы белги-
леу - ол болур аны баш магъанасы.

- Анга кимле къатышхандыла?
- 70 къыралны, 7 халкъла аралы 

организацияны келечилери, ол сан-
да 10 къыралны алгъыннгы башчы-
лары, Нобель саугъаны 11 лауреаты, 
политикле, алимле, культураны, 
искусствону къуллукъчулары, бел-
гили информация органланы баш-
чылары. Форум жылгъа бир кере 
бардырылады, аны къурагъанла 
Азербайджанны Президенти Иль-
хам Алиев бла Россей Федерация-
ны Президенти Владимир Путинди. 

Къырал башчыбыз кесини ал-
гъышлау къагъытында: «Жылдан-
жылгъа форум кюч ала барады, 
анга къатышханланы саны да ёседи. 
Россейни, Азербайджанны башха 
къыралланы да жамауат жашауун-
да белгили жерни алады,» - дейди.

- Кавказдан а, сенден сора, адам 
бармы эди?

- Жаланда Дагъыстандан эки 
алим. Манга чакъырыу къагъыт 
келгенде, сейирсиннген, къууанн-
ган да этген эдим. Азербайджанны 
миллет илмула академиясында 
Фольклор институт барды, анда иш-
леген къарындашларыбыз тийишли 
кёрюп тюшгенме форумгъа. Баям, 
арт жыллада бизни Филология 
институт юч халкъла аралы конфе-
ренция бардыргъанын да тергеген 
болурла, анда сюзюлген соруула 
да башда айтылгъан жыйылыугъа 
толу келишедиле. Ала уа быладыла: 
«Национальные образы мира в ху-
дожественной литературе», «Язык, 
культура, этикет в современном по-
лиэтническом пространстве».

- Къуралыу формасы уа къалай 
эди?

- Азербайджанны алгъыннгы 
президенти Гейдар Алиевни атын 
жюрютген культура арада бардыр-
гъанды форум ишин. Британлы ар-
хитектор Захи Хадидини проектине 
кёре, Европада шёндю жюрюген 
даражада салыннган аламат ме-
кям. Азербайджанны президен-
ти Ильхам Алиев, форумну ача, 

Озгъан шабат кюн Долинскедеги  
мемориалда Нальчикни эм аны 
тийресинде эллени школлары-
ны окъуучуларыны араларында 
«Кулиевские чтения» фестиваль 
бардырылгъанды. Анда школчула 
Къайсынны назмуларын айтып, 
аны сёзлерине къуралгъан жырла-
ны жырлап, поэтни суратларын иш-
леп эришгендиле. Бир-бир сабийле 
уа акъылманнга  жораланнган на-
змуларын да окъугъандыла.

Тюбешиуню мемориалны дирек-
тору Теммоланы Фаризат ачханды 
эм бардыргъанды. Ол ары келген-

«Иги нёгерле тапдыкъ, терен оюмла эшитдик, «Иги нёгерле тапдыкъ, терен оюмла эшитдик, 
чюйреликлени кетериуню жорукъларын билдик»чюйреликлени кетериуню жорукъларын билдик»

маны алимлери, сейирге къалып, 
ары атланнгандыла. Сорууларына 
ала быллай жууап тапхандыла: бу 
дарман саулугъугъузну осал этерик-
ди деп жазсагъыз ким аллыкъды? 
Была тамашагъа къалгъандыла. 
Жарсыугъа, кёчюргенле араб тилни 
энчилигин эсге алмагъандыла. Бек 
алгъа аурууну, артда дарманны 
юсюнден жазылгъанны тюзюнлей 
кёчюргендиле. Арабда уа онгдан 
солгъа окъуйдула. Алай бла биринчи 
тизгин - жангы дарман, экинчиси 
уа - быллай ауруу тапдырады деп, 
алай жазылгъанды. 

- Аллай уллу форумла культура 
программасыз болмайдыла. Аны 
юсюнден айтыр затынг бармыды?

- Бек алгъа къонакъбайлыкъны 
юсюнден айтыргъа сюеме. Болуш-
лукъгъа деп бийик окъуу юйлени 
студентлерин чакъыргъан эдиле. 
Барысы да орус, ингилиз, тюрк 
тиллени иги билгенле. Азербайд-
жанны дагъыда бир затын юлгю-
ге келтирирге боллукъду. Мында 
орус тилге кенг жол берилгенди, 
школлада, бийик окъуу юйледе да. 
Орус театр да барды. Тёгерегибизге 
айланнганлай, не ууакъ жумушну да 
чапханлай тындырып тургъанлары 
хычыуун кёрюннгенди. 

Баку аламат, ариу шахарды. 
Архитектурасында кюнбатыш, кюн-
чыгъыш энчиликлери бла. Эски 
Ичери шехер, Киз каласи, кёп къат-
лы журтла, къонакъ юйле - бирин 
айт да, бирин къой. Экскурсиягъа 
айланнганыбызда, кёп затны кёрюп, 
сейирге къалгъанбыз, ёресине 
къурулуш. Нахичевань, Гянджи, 
Габала, Лянкоран шахарлагъа да 
элтгендиле бизни. 

Мен Гянджиге барыргъа эрттеден 
бери кюсеп тургъанма. Шаркъда 
белгили поэт Низами мында туугъ-
анды. Сентябрь айда быйыл аны 
880 юбилейин белгилеген эдиле да, 
шахарны байрам бети сакъланнган 
кезиуге тюшебиз. Сора чагъырны 
халкъла аралы фестивалы бар-
дырылгъаны да къууанчха кюч 
къошханды. Окъуучула миллет 
кийимлери бла келгенлеге чагъыр 
бла тюбегенден тышында, орамда 
поэтни чыгъармаларына кёре са-
лыннган спектакльледен юзюклени 
кёргюзтгендиле. 

Биз Низамини, Джомард Гасса-
баны да мавзолейлеринде болдукъ, 
шахарны мингжыллыкъ чинарлары-
на сукъландыкъ, адамланы ачыкъ, 
огъурлу жюреклерин да кёрдюк. 
Аламат дегенден башха айталлыкъ 
тюйюлме. 

Хапарлаша кетгенибизде, мен да 
закий Къайсынны эсиме тюшюр-
дюм. «Халкъланы шуёхлукълары 
адамланы шуёхлукъларындан къу-
ралады»,- деген сёзлерин къатла-
дым. Форумда айтылгъаннга толу 
келишген сёзле деп, кёпле ыразы-
лыкъларын билдирдиле. 

Айхай да, жангы шуёхла да тап-
дыкъ, жангы оюмла эшитдик, тын-
гысыз дунияны чюйреликлерин 
кетериуню амалларын да кёрдюк. 
Ала уа кимни да ич дуниясын бай-
ыкъландыргъан затладыла.

Ушакъны БОТТАЛАНЫ 
Мухтар бардыргъанды.

табылады, эки жылдан а универ-
ситетге окъургъа къайтады. Битеу 
кючюн  салып окъуугъа бериледи. 
Алай Гумилёвха, биягъы, шургулу 
кюнле жетедиле. 1938 жылда аны 
жалгъан дау  бла тутуп, 5 жылгъа 
Норильскеге ашырадыла. Ол анда 
бараклада татарлыла, казахлыла 
бла турады, аланы тиллерине 
юйренеди, тарых бла кюрешиуюн 
анда да къоймайды. Кюндюз 
шахтада ишлейди, ингирде уа, онг 
тапханлай, бибилиотекадан алгъан 
китапланы окъуйду. 

Тутмакъдан чыкъгъандан сора 
1944 жылда Лев Николаевич кеси 
ыразылыгъы бла къазауатха ке-
теди. Къызыл аскерчиле бла Бер-
линнге дери жетеди. Урушдан 
сора университетге къайтады да 
болжалындан алгъа экзаменлени 
берип, окъууун бошайды. 1946 
жылда аспирантурагъа киреди да, 
белгили тарыхчы Артомонов бла 
археология экспедициягъа кетеди. 
Насыбы тутуп, сюйген иши бла кю-
решеди, хар не зат да тапды деген 
заманы жетеди. 

Алай а къадары тынчлыкъ бер-
меди. Ол заманда анасы белгили 
жазыучу Анна Ахаматовагъа «къа-
зан къара» жагъадыла, «Звез-
да» эм «Ленинград» журналланы 
юсюнден доклад чыгъады. Аны 
бла байламлы жаш да кенгде 
къалмайды, аны аспирантурадан 
къыстайдыла. Алай ол аны бла 
къутулуп къалмайды. 1949 жылда 
7-чи ноябрьде биягъы жалгъан дау 
бла 10 жылгъа тутадыла.  

Бу жол аны Караганда шахарны 
къатында  орналгъан, Чурбай Нура 
деген энчи лагерьге ашырадыла. 
Къайда болса да, белгили алим 
тюрк тилли адамла бла, аланы 
тарыхлары бла шагъырей болургъа 
итиннгенди. Илму бла кюрешгенин 
къоймагъанды. 

Ол заманда халкъыбыз кёч-
гюнчюлюкде болгъаны себепли 
Казахстанда малкъарлыла бла  тю-
бешип, шагъырей болгъан болур. 
1949 жылда Караганда тийресинде 
таулула да кёп эдиле, баям, андан 
болур кесини илму ишинде бизни 
энчи эсгергени. 

Сталин ёлгенден сора, ол тут-
макъдан чыгъады, жалгъан дау 
бла тутмакълыкъ сынагъанын 
эсге алып, реабилитация этедиле. 
Лениградха къайтып, Эрмитажгъа 
ишлерге киреди, «Древние тюрки» 
деген темагъа доктор дисертаци-
ясын къоруулайды. Андан сора 
ЛГУ-ну илму-излем институтунда 
тюрлю-тюрлю къуллукълада уруна-
ды. Къыйын жашаууну хатасындан 
жазалмай къалгъан китапларын, 
статьяларын чыгъарады. 

Белгили алим Лев Николае-
вич Гумилёв 1992 жылда Санк-
Петербургда ёлгенди. Бусагъат-
дагъы алимле айтханнга кёре, ол 
къуру тарыхчы болуп къалмагъ-
анды, аны этген ишине багъа 
бичген бек къыйынды. Миллетлени 
жашауларыны табийгъат бла бай-
ламлыкъларын, аланы маданият-
ларын, хар нелерин бирге комплекс 
халда тинтирге кереклисин ачыкъ-
лагъанды. Халкъланы тарыхларын 
сюзе келип, этногенезни пассионар 
теориясын къурагъанды. Ол дуни-
ягъа жангы къарамы болгъан фи-
лософду, алимди, кеси заманыны 
бек белгили адамларындан бириди. 

Лев Николаевич бютюнда бек 
тюрк миллетлени тарыхларын 
ачыкълаугъа, аланы къалыубала-
дан бери къуралыуларын, мада-
ниятларын тинтиуге уллу къыйын 
салгъанды. Анга дери алимлени 
кёбюсю тюрк миллетлени мада-
ниятсыз, кёчгюнчю тайпалагъа 
санап тургъандыла. Аны себеп-
ли Гумилёвну ишлери алимлени 
арасында тарых шартланы керти 
болгъанларыча кёргюзтюуге, тю-
зетиуге уллу себеплик этгендиле. 
Тюрк миллетлени маданиятлары, 
адетлери, тёрелери, къылыкълары 
бирсиледен осал болмагъанларына 
шагъатлыкъ этгендиле. Бусагъатда 
студентле, аспирантла, белгили 
алимле аны чыгъармаларына 
таянып, илму статьяла, китапла 
жазадыла, аны ишин андан ары 
бардырадыла. 

Тюрк миллетлени келечилери да 
Л.Н. Гумилёвну ишине уллу багъа 
бичгендиле. Сёз ючюн, Татар-
станны ара шахары Къазанда аны 
намысына эсгертме салыннганды, 
Казахстанны ара шахары Астанада 
Евразиялы миллет университетге 
аны аты аталгъанды. Аллах айтса, 
мындан ары да, аллай хурметли 
ишле бола турурла, деп ышанабыз.

ГЛАШЛАНЫ Алан.  

Уллу тарыхчы, закий тюрколог
«..VI-VII ёмюрледе деменнгили каганатха кирмеген «тюр-

клюле» къалай бла чыкъгъандыла. Аланы бир бирлери, ол 
угъай, монгол  сыфатлы окъуна болмагъандыла. Сёз ючюн, 
тюркменлиле, османлыла, азербайджанлыла. Бир-бирле уа 
каганатны къанлы душманлары окъуна эдиле:  курыканла, 
якутланы ата-бабалары, къыргъызлыланы ата-бабалары - 
хакаслыла. Ючюнчюле уа эрттедегили тюрклюледен алгъа 
окъуна къуралгъандыла,  сёз ючюн, малкъарлыла бла чуваш-
лыла...»

Л. ГУМИЛЁВ. «Древние тюрки» китапдан.

да шашмай, барыбызны сейирге  
къалдырып тауча назму айтды. Сау 
болсунла аны юйретген  ата-ана, 
тау тилден устазы Таймаскъулланы 
Танзиля. 

Андан сора да, бу устаз хазыр-
лап Бегийланы Амира бла Зарина 
Пшукова окъугъан тизгинлеринда 
бери келгенле бек жаратхандыла. 
Ол устаз фестивальгъа сабийлени 
иги кёл салып хазырлагъаны кёрю-
нюп тура эди. Башха школладан 
келгенле да бу ишде айырмалы 
эдиле: Байсыланы Амина, Диана 
Докшукина, Жанатайланы Фатима, 
Байзуллаланы  Алик, Къарчаланы 
Ислам, Газаланы Саида, Гергокъа-
ланы Хасан эм башхала.

Акъ-Суудан а Жаболаны Исмайыл  
келген эди. Ол алыкъа школгъа да 
жюрюмейди. Анга жаланда беш жыл 
болады. «Къалай насыпды ишлеген» 
деген назмуну толусунлай,  бёлюнмей 
айтханда, ары келгенле жаратып, 
къарслары бла ашырдыла аны.

Абаданла да фестивальгъа иги ха-
зырланнгандыла. Сегизинчи класс-
ны окъуучусу Дауудланы Алихан 
бла алтынчы классдан Чочайланы 

Асият, музыка согъула тургъанлай, 
назму да айтдыла, тюз тепсеуге да 
бардыла.

Назму айтыуда алчыланы санын-
да 23-чю школдан Жанатайланы 
Роберт бла 6-чы школдан Геграла-
ны Амирни да атларын сагъыныр-
гъа тийишлиди. Ала быллай фести-
вальлагъа дайым къошулгъанлай 
турадыла.

Онбиринчи школдан Илистинла-
ны Лейла бла тогъузунчу школдан 
Биттирланы Фатима уа Къайсыннга 
атап кеслери жазгъан тизгинлерин 
окъудула. Фахмулу сабийледиле.  
Ала такъгъан назмула бла газет 
окъуучуларыбызны шагъырей 
этерге сюебиз.

БИТТИРЛАНЫ Фатима  

Минги тауну жарыгъы
Энтта жашайды акъыл сёзюнг,
Тау миллетинги жюрегинде.
Энтта турады жарыкъ кёлюнг,
Кавказ тауланы бийигинде.

Минги тауну жарыгъыса,
Хар таулуну жырыса.
Туугъан Чегеминги ёхтемисе,
Бюгюн да халкъгъа юлгюсе.

Гитче миллетинги
 Сау дуниягъа танытханса.
Къартны, жашны да
Жюрегинде къалгъанса!.

ИЛИСТИНЛАНЫ Лейла

Бизни Къайсын
Гитче халкъны жигит жашы,
Фахмусу уа Элбрус башы,
Закий поэт Къулий Къайсын
Ёмюрледе атынг къалсын!

Къайсын замансыз кетди,
Битеу халкъны мудах этди.
Ёхтемибиз Къулий Къайсын
Ёмюрледе атынг къалсын!
Фестивальны ахырында 32-чи 

школну окъуучусу Хагирланы Эль-
мира белгили жырчы Алла Пугачё-
ва жырлагъан «Женщина, которая 
поёт» деген жырны жырлагъанды. 
Алчыла уа сыйлы грамотала  бла 
саугъаланнгандыла.

                                    ЛЕЙЛУН улу Х.

Поэтге чексиз сюймеклик бла

Россей Федерацияны энчи ке-
лечиси Михаил Швыдкой Путинни 
алгъышлау къагъытын окъугъанды. 
Ызы бла халкъла аралы жамауат 
организацияланы келечилери да 
сёлешгендиле. Форумгъа къатыш-
ханла Азербайджанны юсюнден 
фильмге да къарагъандыла. Пле-
нар жыйылыулада бир къауум къы-
ралланы алгъыннгы президентлери, 
экинчи бёлюмюнде уа Нобель са-
угъаны лауреатлары сёлешгендиле. 
Бек магъаналы, къыйматлы сёзле 
айтылгъандыла. Къысхасы, бир 
бирге тёзюмлюк, экосистема бла 
адамны арасында бузукълукъ бол-
мазча онгла къурау, дуния башында 
чюйреликлени, жарсыуланы да 
кетерирге мадарланы биригип этиу. 

Доклад этгенле этикагъа аслам 
эс бургъандыла. Белгилегенибизча, 
бюгюнлюкде илму, технологияла 
кюнден-кюннге кюч ала барадыла, 
алагъа алданып адамны жарсыу-
ларын, излемлерин унутуп къояр-
гъа жарарыкъ тюйюлдю. Нобель 
саугъаны лауреатлары илмуну эм 
билим бериуню айнытыугъа аслам 
эс бёлгендиле. 

Бир къауум экспертле форумгъа 
«Дунияны гуманитар Давосу» деген 
атны да бергендиле. Экинчи кюн 
«тёгерек столла» къуралгъандыла. 
Алада «Гуманитарные аспекты 
экономических моделей развития», 
«Конвергирующие технологии и 
контуры будущего», «Соверемен-
ные СМИ и новые вызовы», «Тра-
диционная система ценностей 
в постмодернистской культуре», 
«Новые методологические под-
ходы к процессам глобализации в 
XXI веке», «Технологии, меняющие 
взгляд на современную медици-
ну, и молекулярная биология», 
«Мультикультурализм и культурное 
самосознание», « Мультикультура-
лизм в жизни общества» дегенча 
магъаналы темала сюзюлгендиле.

- Сен къайсына къатышхан 
эдинг?

- «Мультикультурализм и куль-
турное самосознание» деген сек-
циягъа. Белгили академикле Ю.Б. 
Борев, А.Б. Куделин, поэтле А.Д. 
Деметьев, О.Х. Сулейменов, жазы-
учу В.Н. Войнович, Россейни халкъ 
артистлери Л.А. Лужина, С.А. Любя-
шин эм башхала сёлешгенлеринде, 
аланы магъаналы оюмларына 
тынгылап таза зауукълукъ да ал-
гъан эдик. «Мультикультурализм» 
демеклик - ол битеу дунияда, къы-
ралланы энчи алгъанда да, культу-
ра башхалыкъланы сакълауду эм 
айнытыуду. Ачыкъ айтсакъ, аны 
юсюнден даулашла тохтамайдыла, 
бир оюмгъа да келишалмайдыла. 

Азербайджанны президенти Иль-
хам Алиев анга аслам эс бургъан 
эди. «Мультикультурализмни айныу 
жолу жокъду дегенле жангылгъан 
этедиле, ол жашауну тутурукъла-
рындан бириди. Биз барыбыз да 
аны кючлер оюмну тёгерегинде 
жыйылып, алай бардырыргъа 
керекбиз ишибизни. Мультикульту-
рализм - келир жашауубузну айныу 
жолуду».

Бюгюнлюкде бирсиледен айы-
рылып бир къырал да жашау этал-
мазлыгъы баямды. Башхалыкъла 
кёпдюле бюгюнлюкде. Адамны 
къылыгъы, дини, тили, кийими, 
жашау турмушу, адет-тёреси, кёз 
къарамы. Къыраллыгъы болгъан 
миллетлени биргелерине башха 
халкъланы келечилери да жашай-
дыла. Оноуну биз жюрюте эсек, 
биз айтханнга бойсунугъуз, кеси 
миллетигизде жюрюген затланы 
къоюгъуз демеклик - демократияны 
къатына келмегенден тышында да, 
адамны ниет эркинлигин жесирге 
алады.

Болгарияны алгъыннгы прези-
денти форумда сёлешгенинде, ол 
затха эс бургъан эди. «Кеси халкъы-
на къуллукъ этиу - ол патриотлукъду. 
Алай а патриотизмни дагъыда бир 
жаны барды: бирси халкъланы 
сейирлерине тёзюмлю, келишиу-
лю болуу». Академик А.Б. Куделин 
сёлешгенинде уа, быллай бир 
сейир юлгю да келтирген эди: Лев 
Николаевич Толстой бла Египетни 
муфтийи Мухаммад Абдулла къагъ-
ыт байламлыкъла жюрютгендиле. 
Ала экиси да мультикультурность 
эм поликультурность бир бирге 
жол табарыкъдыла, бирикген да 
этерге боллукъдула, нек дегенде 
ала «адам улуну ниет хазнасыны 
мурдорудула», деген оюмну тюзге 
санагъандыла. 

Бир бирни адет-тёресин сакълау 
политика даулашланы сел этерге 
болушхандан сора да, илмуну 
айнытыугъа да болушады. Анга 
толу шагъатлыкъ этген бир юлгю 
да келтирген эдиле. Сёз ючюн, 
бюгюнлюкде рекламаны магъа-
насын ангылатыр кереги болмаз. 
Фармацевт фирмаладан бири 
жангы, жараулу дарман чыгъарып 
аны багъыу хайырыны юсюнден 
реклама береди. 

Кертиси бла да, ол жараулу 
болуп, аны битеу къыралла сатып 
алып, саулукъ сакълауда хайырла-
нып башлагъандыла. Араб къырал-
ладан а бири да алмагъанды. Фир-

Мени ушакъ нёгерим Мо-
сквадан келген жерлешибиз  
Бёзюланы Ханапийди. Ол 
кёп сёлеширге сюйген адам 
тюйюлдю. Хар сёзюн да сатып 
бергенчады. Болсада  соруу-
ларыма керекли жууапла уа 
алалгъанма.

- Ханапий, газет окъуучула сен 
къайдан болгъанынгы билирге 
сюерикдиле.

- Тёбен Жемталада туугъанма. 
Биринчи эм экинчи классны  Та-
макълада (Тёбен Жемталагъа 
къошулгъан элчик) бошагъанма, 
ючюнчюню-тёртюнчюню уа Наль-
чикде. Артда элге къайтып, орта 
билим алгъанма.

Аскер къуллукъну бошап, юйге 
кетер заманыбызда командирибиз 
келип: «Ветеринар техникумда 
окъургъа сюйген бармыды?» - деп 
сорады. Мен биринчи болуп ыра-
зылыгъымы билдиреме. Алай бла 
ол техникумда, экинчи курсда окъуй 
тургъаныбызлай, аны академиягъа 
тюрлендиредиле. 

- Ата-ананг а ыразымы эдиле 
аскерден сора Москвада окъу-
рунга?

- Тенгим Ностуланы Володя 
да академияны товароведение 
бёлюмюнде окъуй эди. Юйдегиле 
артыкъ ыразы тюйюл эселе да,  
техникумну бошагъанымлай ака-
демиягъа киреген эдим. Диплом 
алгъандан сора Москва областьны 
Пущино шахарыны къатында «Ба-
луковский» совхозда мал доктор 
болуп ишлеп башлагъанма. Бир 
кесекден а  илму ишни  да къолгъа 
алама.

- Илму иш бла кюреширге уа 
ким таукеллендирген  эди?

- Эштада, элде  ёсгеним ючюн 
алгъан болур эдим аны да къол-
гъа. Юйде, элибизде да мал кёп 
эди: къойла, ийнекле, бузоула... 
Сабийликден да ата-анама болуша, 
алагъа къарагъанма. СССР-ни 
Илмула академиясыны  биология 
тинтиуле жаны бла Илму арасына 
барып, анда   академик Юрий Ана-
тольевич Овчинниковха тюбейме, 
ол илму  башчым болургъа угъай 
демейди. Жарсыугъа, эртте ау-
ушханды. 1986 жылда Пущинода 
академик М.М.Шемякин атлы 
Биоорганикалы химия институтну  
филиалында ишге тохташама.

- Ол а не бла байламлы эди?
- Лабораториягъа керекли мал-

ланы, жаныурланы, къанатлыланы 
ёсдюре эдик. Илму ишни да къолгъа 
къаты алама. Эки жылдан дис-
сертациямы къоруулап, эл мюлк 
илмуланы кандидаты болама. Лабо-
раторияда малланы, къанатлыланы 
ёсдюрюп, аланы  юслеринден сынау 
ишле бардыргъан  тынч тюйюл эди. 

Институтну сынау станциясыны  
лабораториясында «Иммунохи-
мия» репродукция бла кюреширге 
да тюшгенди. Алгъа кичи, артда 
уа тамата илму къуллукъчу этген 
эдиле. 1995 жылда репродукцияны 
иммунологиясыны молекуляр аспект 
къауумунда ишлерге кёчеме. Лабо-

«Мен ачыкълагъан амаллагъа кёре 
бир къауум дарман хазырланнганды»

раторияны таматасы  биология илму-
ланы доктору Фёдор Александрович 
Бровко эди. Аны башчылыгъында 
уруннганма.

- Ханапий, тинтиу ишинги юсюн-
ден айтсанг эди?

- Мени тинтиу ишимде быланы 
айтыргъа боллукъду:  белокланы  ха-
рактеристикасы, гибридомная техно-
логия, моноклональный антителала, 
башхача айтханда, нартюхню жангы 

ёсе келген бюртюклерин хайырла-
нып, жангы дарман, арт заманлада 
уа белковый антигенлеге керекли 
антитела жарашдыргъанбыз. 

Москвада Ломоносов атлы уни-
верситетни химиядан окъутхан 
профессору Александр Георгиевич 
Ломан,  мен ачыкълагъан иммун-
нохимия амалны хайырланып,  дар-
ман  жарашдыргъанды. Мен а  аны  
малланы юслеринде сынагъанма. 
Сынауларыбыз бек хайырлы бол-
гъанларын кёргюзтгендиле.   

- Санга Россейни Илмула ака-
демиясы эмда халкъла аралы 
академияла берип, бир къауум 
саугъаларынг, грантларынг  да бар-
дыла. Ала не  ючюн берилгендиле?

- Ала алай кёп тюйюлдюле. «На-
ука» деген ат бла «Халкъла аралы 
академиялы басма компания» 
барды. Анда мени бир къауум ста-
тьяларым басмаланнгандыла. Ала 
малла бла бардырылгъан  сынаула-
ны юслериндендиле. 

- Журнал халкъла аралы эсе,  
статьяларынгы не тилде  жазаса?

- Бусагъатда компьютерни, ин-
гилиз тилни да билмесенг, илму 
иш бла кюреширге къыйынды.  
Журнал а,  Россейден сора да, тыш 
къыраллада да басмаланады. Биз а  
статьяланы ингилиз тилде жазаргъа 
керекбиз.

- Мен билгенден, илму ишден 
сора да, жамауат ишге да тири 
къатышаса, аны юсюнден да айт-
санг эди?

- Дунияда иммунологиядан  
тёрт халкъла аралы школ (John 
Humphrey Advanced Summer 
Program in Immunology 1996, 1998 
и 2000г.г.) барды, алада Пущинода 
бардырылгъан эмда «International 
conference Molecular, Biochemikal 
Physyological Aspects of Plant 
Science» (Москва,1997г.) халкъла 
аралы конференцияланы къурау 

комитетлерини члениме.
- Тамам бир жыл мындан алгъа 

башда айтылгъан журналда бас-
малагъан статьяларынг ючюн 
халкъла аралы саугъа алгъанса. 
Ол къаллай саугъа эди?

- Илмуланы Россей  академиясы-
ны президенти академик Ю.Осипов 
эмда «Плеадес Паблишинг, Инк» 
компанияны президенти, правону 
доктору А.Шусторович къол сал-
гъан дипломгъа тийишли болгъан-
ма. Илму бла кюрешген адамгъа 
ол бек сыйлы дипломду, аны бла 
бирге ахча да бериледи.

- Россейни Илмула академия-
сыны  биологиялы химия инсти-
тутуну филиалыны профкомуну 
таматасына да айырылгъанса. 
Ол жамауат борч да кёп заманны 
алады. Къалай жетишаласа ба-
рысына да?

- Юй жумушла бла Лиза  кюре-
шеди. Мен да къолумдан келгенича 
болушама, тюзюн айтсам а, илму, 
сынау ишлерим хазна бош заман 
къоймайдыла.

- Лиза уа кимди?
- Ол юй бийчемди. Азаматланы 

Байдуллахны къызыды Бир къызы-
быз барды -Лейля.

- Хар затха да жетишир ючюн, а 
адам къаллай болургъа керекди?

- Адам не заманда да адамлай 
къалыргъа керекди, жаланда жа-
шау берген заманны зырафына 
къоратмай, окъуп, билим алыргъа, 
ишлерге, алгъа итинирге эрин-
мезге.

- Илмуда, жамауат ишде да  же-
тишимлеринг ючюн «Москвагъа- 
850 жыл» деген майдал бла да 
саугъаланнганса.

- Хау, ол да бек сыйлы саугъ-
аларымдан бириди. Аны манга  
Россейни Илмула академиясыны 
алимлери жыйылып тургънлай 
бергендиле. Менден сора да, анга 
тёрт адам тийишли болгъанды.

- Къызыгъыз Лейля уа не бла 
кюрешеди?

- Мен бек сюерик  эдим, ол да 
илму бла кюрешсе. Гитчелигинде 
ишлеген жериме келип туруучу эди. 
Алай башха жолну сайлагъанды. 
Школдан сора Москва область-
да пединститутну юридический 
факультетин бошагъанды. Сюд 
приставланы управлениясында 
къуллукъ этгенди. Форма кийип 
айланыргъа керек эди. Мен а аны  
погонлары бла  айланнганын жарат-
майма. Кеси да артыкъ ыразы тюй-
юл эди.  Алай бла федеральный 
тарифле жаны бла ишге тохтайды. 
Энди анда ишлейди. 

- Ким да артдан-артха туугъан 
журтуна къайтыргъа  сюеди. Сен 
а тансыкъ болмаймыса?

- Хау, жууукъладан, тенгледен, 
кенгде жашагъан артыкъ аламат 
кёрюнмейди. Бери  Жемталагъа 
келирге бек сюеме. Алыкъа илму 
ишни къояргъа деген муратым 
жокъду. Жашай барсакъ, заман 
кёргюзтюр.

Ушакъны ХОЛАЛАНЫ
 Марзият бардыргъанды.

«Мультикультурализм  маданиятны 
ачыкълыгъы технологияла жангы 
жолла сала баргъан жашауубузда 
бир бирни ангылаугъа, политиклени 
жууаплылыкъларына жангы кюч 
берирге керекдиле»,- деген эди.

Биттирланы Фатима.Биттирланы Фатима.

Жаболаны Исмайыл.Жаболаны Исмайыл.

Илистинланы Лейла.Илистинланы Лейла.

леге анда болгъан экспонатланы 
юслеринден да айтханды. 

Чинг алгъа Артём Вишняков       
Къайсынны назмусуна кёре эт-
ген жырын жырлайды. Адамла 
анга бек уллу ыразылыкъларын 

узакъгъа созулгъан къарсла бла 
билдирдиле. 

Андан сора школчула Къайсынны 
малкъар, орус, къабарты, ингилиз 
тилледе назмуларын айтдыла. 
Нальчикни жетинчи школуну 3-чю 
классыны окъуучусу, оруслу къыз-
чыкъ Амина Тишкина бир жеринде 

 Республикада аны эконо-
микасын, культурасын, билим 
бериуюн, саулукъ сакълауун ай-
нытыугъа уллу къыйын салгъан 
адамларыбызны атлары эсде 
къалырча,ёсюп келген тёлю-
леге юлгю болгъанлай турурча 
этиуге уллу эс бурулады. Арт 
жыллада аллайладан кёплеге  
эсгертиу къангала салыннган-
дыла. 

Черек районну администра-
циясында акъылбалыкъ бол-
магъанланы ишлери жаны 
бла комиссияны жыйылыуу 
болгъанды. Ол Билим бериу-
ню управлениясыны таматасы 
Батчаланы Анатолийни башчы-
лыгъы бла бардырылгъанды. 

Комиссияны секретары Тетуу-
ланы Алим жыйылгъанланы М. 
деген гражданин бла байламлы 
административ материалла 
бла шагъырей этгенди. Сёз а 
ол балаларын ёсдюрюу,аланы 
юйретиу жаны  бла ата-ана-
лыкъ борчун толтурмагъаныны, 
2011 жылдан бери Нальчикде 
жашап, сабийлерине уа ынна-
лары къарагъаныны юсюнден 
барады.

Битеу шартлагъа да тынгылап 
бошагъандан сора, комиссия 
Тетуу улуна эсгертиу этерге 
келишгенди. Ол андан хыйсап 
этмесе уа, алгъа тазир салы-
нырыкъды, артда андан ата-ана 
эркинлиги сыйырыллыкъды.

Акъылбалыкъ болмагъанланы 
юйретиуге энчи эс бурургъа ке-
реклисин жаш тёлюню ишлери, 
физкультура эм туризм жаны 
бла комитетни председатели 
Аккыланы Хасан да айтханды. 
Ол акъыл этгенден, саулукълу 

2012 жылда 1-чи декабрьны кечесинде КъМР-

де МВД-ны ГИБДД-сыны патруль службасыны 

къуллукъчулары «Кавказ» федеральный жолну 

406-чы километринде ВАЗ-2110 автомашинаны 

тохтатхандыла. Водительни жанында жаланда 

паспорту бар эди. Ол эм аны биргесине болгъан 

экеулен документлерибизни юйде унутханбыз, 

деп къаргъаннгандыла. 

Болсада ГИБДД-ны къуллукъчулары законнга 

кёре мадарла этгендиле. Водительге админи-

стратив протокол жазгъандыла, автомашинаны уа 

тазир тёленирик жерге салгъандыла. Адамланы 

тутмай жибергендиле.

Арада эки сутка озгъандан сора КъМР-де 

МВД-ны УГИБДД-сыны аты бла ВАЗ-2110 автома-

шинаны излерге эм анда болгъан эки белгисиз 

пассажирни тутаргъа деп буйрукъ келгенди. Ол 

автомашинаны шартлары уа алгъаракъда бизни 

жол-патруль службабыз тохтатып, тазир тёле-

нирик жерге салгъан ВАЗ-2110 автомашинагъа 

келишгендиле. 

Алай бла ол автомашина урланнган, сюрюлген 

транспорт болуп чыкъгъанды. Ставрополь крайда 

бир предприятияны къалаууруна талауур этилип 

Израильде Эйлат шахарда юниорланы арала-
рында ауур атлетикадан Европаны биринчилиги 
бардырылгъанды. Анга Россейни жыйымдыкъ ко-
мандасыны санында Къабарты-Малкъардан Галина 
Макарова бла Эдуард Межгихов къатышхандыла. 

Биринчи, двоеборьяда 230 килограмм алып, 

Черкесск шахарда, спортну устасы Тимофей 
Кузнецовну хурметине аталып, юниорланы ара-
ларында дзюдодан тёрели оналтынчы Битеурос-
сей турнир бардырылгъанды. Анга къатышхан 
150 спортчуну ичинде Къабарты-Малкъардан да 
онтёрт спортчу. Аладан тёртюсю уа призёрланы 
санына киргендиле.

Алай бла Залимхан Хурсинов-биринчи, Жамбот 
Кушхов бла Ислам Абазов-экинчи, Ахмед Мусов 

Тырныауузчу Тебуланы Мырза-Бек аты айтылгъан 
жаш каратечилерибизден бириди. Бюгюнлюкде 
ол Санкт-Петербургну къырал тау институтунда 
окъуйду. 

Кёп болмай ол шимал ара шахарыбызны кубогу 
ючюн эришиуге къатышханды. 67 килограмм ауур-
лукъда битеу тюбешиулеринде да хорлап, биринчи 
болгъанды. 

Алгъаракъда да ол аскер самбодан бла кикбок-
сингден вузла аралы турнирде жетишимли болгъан-

Ахшыны ишлери 
унутулмагъандыла

на РСФСР-ни сыйлы врачы, 
КъМР-ни илмусуну сыйлы къул-
лукъчусу, Ленин атлы орденни 
кавалери Магомед Балкаровну 
хурметине мемориал къаннга 
орнатылгъанды. Ол кюн  аны 
эсгерирге коллегалары, илму 
къуллукъчула, жууукълары, та-
нышла да келген эдиле.

Алайда къуралгъан митингде 
Нальчик шахар администраци-

минутну шош сюелип эсгер-
гендиле. 

М и т и н гд е  с ё л е ш ге н л е  - 
«Нальчик» курортну генераль-
ный директору Владимир Ка-
скулов, бийик категориялы 
врач,  курорт поликлиникада 
баш врачны орунбасары Ли-
лия Кокутенко да шахар ад-
министрациягъа  Магомед 
Балкаровча адамланы атлары 
унутулмаз ючюн къайгъыргъа-
ны ючюн ыспас этгендиле. Ол 
тарыхыбызны бир кесегиди, 
аны туудукъларыбыз, аладан 
туугъанла да билирге керекди-
ле, дегендиле.

Магомед Балкаровну къызы 
Ирина уа бу ишни къурагъ-
анлагъа, алайгъа келгенлеге 
да аны атасына быллай уллу 
намыс-сый бергенлери, атын 
хурмет бла эсгергенлери ючюн 
жюрек ыразылыгъын билдир-
генди.

Сыйлы жумушну тамамлар-
гъа уа-мемориал къанганы 
ачаргъа- КъМР-ни алгъыннгы 
саулукъ сакълау министри Му-
хадин Беровха бла Владимир 
Каскуловха буюрулгъан эди.

  ХОЛАЛАНЫ Марзият.

Аллай кезиулю иш озгъан 
байрым кюн да ётгенди.  Наль-
чикде Ленин атлы проспектде  
орналгъан 39-чу номерли  кёп 
къатлы юйню къабыргъасы-

яны башчысыны орунбасары 
Анжела Долова  Магомед Бал-
каровну жашаууну юсюнден 
шартла келтирип айтханды, ол 
«Нальчик» курортну къурагъ-

анладан  бири болгъанын эсге 
салгъанды, ёмюрден ахыргъа 
адамлагъа къуллукъ этгенин 
белгилегенди. Андан сора кел-
генле белгили врачны бир 

Дайым туурада тутадыла
жашау этиуню пропагандасын 
арымай-талмай бардырыргъа 
керекди. Жаш адамланы бир 
зат бла сейирсиндирирге, кё-
плери сюйген спортха къошула 
барырча этерге тийишлиди деп, 
быллай шартла келтиргенди: 
районда 39 спорт мекям барды, 
юч спорт школ ишлейди. Алагъа  
1603 сабий жюрюудюле, аланы 
спортну 15 тюрлюсю бла кюре-
шир онглары барды. Аланы 59 
тренер юйретеди.

Ол кюн комиссияны битеу 
членлери да акъылбалыкъ бол-
магъанла бла байламлы не ишле 
тындыргъанларындан отчёт эт-
гендиле. Солуу заманларында 
сабийлени ишлерге онглары 
болгъанларыны бла къалгъан-
ларыны юсюнден а Адамланы 
иш бла жалчытыучу арасыны 
башчысы Борис Жуков айтханды. 
Ол 14-18-жыллыкъланы жайда 
болжаллы халда иш бла жалчы-
тыугъа уллу эс бурулгъанын черт-
генди. 2011-12 жыллада аллай 
жумушлагъа 460 адам къатыш-
дырылгъанды. Ала тирлик жый-
ыуда, школну, эсгертмелени тий-
релерин тап халгъа келтириуде, 
жашиллендириуде уруннгандыла. 
Билимлерин ёсдюрюуге уа ара ол 
кезиуде 45 адамны жибергенди.

Осал къылыкълы юйюрлени 
ачыкълау, алада сабийлеге кон-
троль этиу жаны бла иш къалай 
бардырылгъаныны юсюнден 
а Урунууну эмда социальный 
айнытыуну управлениясыны 
таматасы Къадырланы Валерий 
хапарлагъанды. Ол билдирге-
нича, аллай сегиз юйюр эсепге 
алыныпды. Аланы асламысын-
да ата-анала ичги бла кюре-
шедиле. Аллай юйюрлеге кёре 
тийишли социальный,право 
эм педагогика мадарла этиле-
диле. Управление къолайсыз 
юйюрлеге жашау журтлагъа 
субсидияла алыргъа тийишли 
документле хазырларгъа бо-
лушады, аланы сабийлерине 
субботникден тюшген ахчадан 
2-шер минг сом берилгенди. 
Ол битеу да 197 сабийге юле-
шиннгенди.

Комиссияны членлери ёсюп 
келген тёлюню юйретиу жаны 
бла ишни дайым да бардырыр-
гъа, осал къылыкълы юйюрле-
де сабийлеге уа энчи эс бурур-
гъа кереклисин бир аууздан 
айтхандыла.

            БЁЗЮЛАНЫ Залина.
    Черек районну 

администрациясыны 
пресс-службасы

Кюмюш майдал келтиргенди
командагъа кюмюш майдал келтиргенди. Жаш 
а бу жол призёрланы санына киралмагъанды. Ол 
396 килограмм кётюргенди, алай бу кёрюмдюсю 
бла жаланда тёртюнчю жерге чыкъгъанды. Аланы 
тренерле Михаил Шикемов, Мухамед Хафицев, 
Олег Федяев юйретедиле.

Юч тюрлюсюнде да - алда
ды. Аны тренери Евгений Могилевец жаш кесин 
спортну юч тюрлюсюнде да алай кёргюзтгенине аз 
да сейир этмейди. 

Энди уа Мырза-Бек Россейни жыйымдыкъ коман-
дасыны тренери Сергей Криваковскийни башчы-
лыгъында къыралны эмда студенлени араларында 
чемпионатлагъа хазырланады. Алада алчы болуу 
а анга европалы даражалы эришиулеге жолну 
ачарыкъды. 

                          ТЕМИРЛАНЫ Анатолий.

Призёрланы санында
ючюнчю жерлени алгъандыла. Аланы тренерле 
Жамбот Кушхов, Мухамед Емкужев эм Залим 
Гаданов юйретедиле. 

Дагъыда юч жерлешибиз-Ратмир Бокуев, 
Залим Дзуев, Адам Тхагазитов бешинчиле бол-
гъандыла.

Залим ПШЕНОКОВ.
КъМР-ни Спорт эм туризм 

министерствосуну пресс-службасы.

Сюрюлген 
автомашина 
къолгъа тюшгенди

(разбой) аны ахчасын, сотовый телефонун, къау-

ал шкогун, автомашинасын да алып кетгендиле. 

Ала сагъат бла жарым озгъунчу окъуна Къабар-

ты-Малкъар Республиканы жерине жетгендиле. 

Андан а автомашина сюрюлгенини юсюнден 

билдириу кечирек келгенди.

Иш а былай болгъанды: 2012 жылда 30-чу но-

ябрьде кече сагъат 11-ден 30 минут озуп, башда 

айтханыбызча, аманлыкъчыла талауурлукъ этип 

Ставропольда предприятияны къалаууруну энчи 

автомашинасын сюрюп кетгендиле. Бюгюн-

люкде ол аманлыкъчыла кимле болгъанлары 

полициягъа белгилидиле. Аланы излеу къыстау 

барады. 

Велосипедчи 
къыяу тапханды

Ол кюн дагъыда Прохладный шахарда Гра-

ничный тыгъырыкъда ГАЗ-3302 автомашинаны 

водители бара тургъан жолундан сол жанына 

бурулгъан кезиуде велосипедчиге жол къоймай, 

аны аудургъанды. Алай бла Куба элде жашагъан, 

1951 жылда туугъан эр киши жаралы болгъанды 

эм Прохладный шахарда больницагъа тюшгенди.

Тинтиу ишле андан ары бардырыладыла.

КъМР-де МВД-ны УГИБДД-сыны 

пресс-службасы

Митингге къатышханла.Митингге къатышханла.

Владимир Каскулов бла Анжела Долова.Владимир Каскулов бла Анжела Долова.

«Эльбрус» китап басма къырал казна учрежденияны коллективи издательствону директоруну орунбаса-
ры ДОДУЛАНЫ Таубийни къызы Асягъа аны анасы ДОДУЛАНЫ Азиза, ШАУАЛАНЫ Хасымны къызы 
ёлгени бла байламлы бушуу этип къайгъы сёз береди.

Къулийланы Къайсын атлы 
Малкъар къырал драма театр 
кесини кезиулю сахна оюнуна 
чакъырады. 20-чы декабрьде ол 
К. Гольдонини «Къонакъ юйню 
бийчеси» деген комедиясына 
кёре салыннган спектаклин кёр-
гюзтюрюкдю. Аны режиссёру 
Атмырзаланы Магометди.

Оюннга Бечелланы Людмила, 
Жангоразланы Мажит, Бачиланы 
Александр, Бичиланы Хажи-Да-
уут эм башхала къатышадыла.

Спектакль 18 сагъат 30 минут-
да башланырыкъды

Соруулары болгъанла бу теле-
фонла бла сёлешсинле: 47-54-37; 
47-50-40.

Хош келигиз!

Къонакъ юйню
бийчеси чакъырады

Театр

Чем балкарцы хуже калмы-
ков? Ничем! У нас по Консти-
туции все народы равны. Вот и 
решили в Кабардино-Балкарии 
равняться на степную респу-
блику.

- Летом в суды Калмыкии по-
ступило почти 10 тысяч заявле-
ний с просьбами выплатить от 
3 до 30 млн рублей от людей, 
подвергшихся политическим 
репрессиям, - говорит пред-
седатель Совета старейшин 
балкарского народа (ССБН) Ис-
маил Сабанчиев. - Вот только 
все иски отклонили, и калмыки 
обратились в Европейский 
суд по правам человека. Мы 
решили последовать примеру 
соседнего народа.

По словам Сабанчиева, 400 
балкарцев уже подготовили 
аналогичные иски, еще сотни 
обращений готовятся. По 5 
миллионов рублей на человека 
будет достаточно, считают в 
ССБН, чтобы компенсировать 
моральный вред. Если суд 
сочтет требования балкарцев 
оправданными, из бюджета 
придется выделить 50 милли-
онов евро. А если возмещения 

ИСК

Балкарцы хотят от государства 
50 миллионов евро за репрессии

морального вреда потребу-
ют все репрессированные 
балкарцы, и суд признает их 
требования законными, то госу-
дарству придется где-то искать 
4 миллиарда евро. Напомним, 
только в 1944 году депортации 
подверглись более 37 тысяч 
представителей балкарского 
народа, а всего же с 1917 года 
под политический гнет попали 
свыше 55 тысяч балкарцев.

Другой активный обществен-
ный и политический деятель 
Кабардино-Балкарии Хаким 
Кучмезов считает, что в сло-
жившейся ситуации ограни-
чиваться только моральными 
компенсациями нельзя.

- У меня у самого есть удосто-
верение жертвы политических 
репрессий, - говорит Хаким. 
- Но я считаю, что гораздо 
важнее индивидуальных ком-
пенсаций, - получение помощи 
на восстановление республики. 
В законе «О репрессирован-
ных народах» есть положение 
о том, что люди имеют право 
вернуться на прежние места. 
Но этот пункт не исполняется.

Кучмезов рассказал,  что 

жители многих сел были бы 
рады вернуться на малую ро-
дину, но сталкиваются с не-
преодолимой законодательной 
стеной. Их дома снесли, земли 
распроданы и доказать, что 
когда-то семья репрессиро-
ванных балкарцев жила здесь, 
практически невозможно. Но 
наиболее настойчивые все же 
возвращаются - пусть на голое 
место, зато на свое, родное. И 
продолжают бороться за свои 
права.

- Несколько лет назад нам 
выплачивали по 10 тысяч ру-
блей, - уточняет Кучмезов. - А 
что такое десять тысяч? Это 
четыре барана. А сколько ба-
ранов люди потеряли в годы 
гонений? Сотни баранов! К тому 
же, вы представляете, что такое 
строительство в отдаленных се-
лах Кабардино-Балкарии? Все 
материалы нужно затаскивать в 
гору, фундаменты возводить на 
склонах. Нет, четырьмя барана-
ми здесь не обойтись...

ЗВОНОК ПО ПОВОДУ
Юристу Фатиме ТЕДЕЕВОЙ:
- Скорее всего, балкарцам, как и калмыкам, откажут в исках. Дело 

в том, что до 1991 года в нашей стране вообще не существовало 
никаких компенсаций жертвам политтеррора. Потом был принят 
закон «О реабилитации жертв политических репрессий». В нем 
предусмотрено возмещение материального ущерба и морального 
вреда реабилитантам путем предоставления им льгот и компенсации 
стоимости изъятого имущества. 

О компенсациях в ином виде в нашем законодательстве речи не 
идет. Конечно, они могут стучаться в Европейский суд, но и там им 
вряд ли помогут - пробелов в наших законах нет, и то, что по ним 
положено, люди могут беспрепятственно получить. 

Анастасия ШАРОВА,
газета «Комсомольская правда» за 18.12.2012.г.

КъМР-ни от тюшюуге къажау 

къырал службасы Россейни 

МЧС-ини Къабарты-Малкъарда 

Баш управлениясы бла бирге от 

тюшерге къоркъуулукъну азай-

тыр ючюн, элледе ол жаны бла 

комплекс халда профилактика 

мадарла бардырып тургъанлы 

быйыл беш жыл болады. Аны 

мураты-отдан сакъланыуну жо-

рукъларына адамланы юйретиу-

дю, ёртенледе ёлгенлени, къыяу 

тапханланы санын азайтыуду.

Аллай уллу ишни тамамларгъа 

от тюшюуге къажау службаны 

энчи составындан 48 инструктор 

бла инспектор, жер-жерли само-

управленияны органларыны эм 

Профилактика

Ушакъла, викторинала, оюнла
жамауатны 250 келечиси, от 

ёчюлтюучюледен 1680 адам, 

битеулю билим берген школла-

дан 18650 окъуучу эм сабий уч-

режденияладан 3580 жашчыкъ 

бла къызчыкъ къатышхандыла.

Ала республиканы 44 элинде 

отдан сакъланыуну жорукъла-

рын ангылатыу иш бардыргъан-

дыла. Ол тюрлю мадарланы 

кезиуюнде 39120 адам жа-

шагъан жерлеринде от тюшюп 

къалгъан болса, анга къажау 

къалай кюреширге керекли-

сине юйреннгендиле. Артда 

алагъа алгъан билимлерин 

унутмай турурча, керек болса 

аны от тюшген жерледе хайыр-

ланырча жорукъла жазылгъан 

китапчыкъла бергендиле.

Битеулю билим берген школ-

ланы барысында да отдан сакъ-

ланыуну жорукълары бла бай-

ламлы викторинала эм оюнла, 

суратланы «Сакъ болугъуз, от!» 

деген конкурслары бардырыл-

гъандыла, «От ёчюлтюучю – ол 

жигитликди» деген темагъа 

сочиненияла жазылгъандыла. 

Алада хорлагъанлагъа гра-

мотала, дипломла, багъалы 

саугъала берилгендиле.

Арсен САБАНОВ.

КъМР-ни От тюшюуге къажау 

службаны пресса-арасы.


